Авар ва Дагъистан адабияталъул дарсазул кумекалъул алатал х1алт1изари (5-11кл.)

5-11 классазда авар ва  Дагъистан адабияталъул дарсазда  г1адатал ва техникиял кумекалъулал алатал х1алт1изариялъул методика. Махачкала-2008г.

Цебераг1и.

Школалда авар адабияталъул курс бачунелъул, аслияб къаг1идабазул цояб ккола  бицадулаб форма: муг1алимас бицуна,ц1алдохъаби г1енеккула. Малъулеб асралъул х1асил ва анализ гъваридго бич1ч1и  бараб бук1уна малъулесул гьунаралдаги гьеб г1адахъ босизе бугеб  щивав ц1алдохъанасул пагьмуялдаги. Гьебин абуни муг1алимасулги ц1алдохъабазулги бат1и – бат1ияб бук1уна. Цо – цоязе г1унги т1ок1аб бук1уна цо нухалъ бицунеб раг1араб яги ц1алараб текст рек1елъ кквезе, цогидазе къвариг1уна чанц1улаго ц1ализе ва раг1изе. Бицунеб яги ц1алулеб текст  бич1ч1и ва рек1ел боси бараб бук1уна   раг1ул устарас  цере ч1езарулел  лъугьа – бахъиязул  суратал якъинго ч1аголъизаризе бажариялда, киноялда г1адин, гьел рихьизе к1веялда.

Г1инзул ц1одорлъиялда цадахъц1алулъ г1ахьаллъула берзул ц1одорлъиги. «Бералда бихьараб бихьараб – бит1араб, г1инда раг1араб – гьереси», -ян  аби батана маг1арулазул. Гьелъулги гъваридаб  мг1на х1акълъула: бицаралда божуге, бихьаралда гурониян абураб. Гьеб гуребги сверухъ бугеб  т1абиг1аталъги г1умруги лъузе инсанасе кьун руго мах1,бцх1а –ц1орой , къвак1и тамахлъи, ц1ек1лъи- гьуинлъи ва гь.ц. лъалел лугби. Гьезги г1ахьаллъи  гьабула жамг1ияб ва т1абиг1ияб г1умру лъаялъулъ. Гьединлъидал ц1алдохъабазе лъай кьеялъулъ муг1алимас пайда босулеб  берзул, г1инзул ва цогидалги кумекалъул алатаздаса. Гьелин абуни х1алт1изарула т1оцебесеб классалдаго: каламалъул гьаркьал рухьинарула суратазда –«А»- «А»втобус , « Б» - «Б»ече, «В» -«В»ехь ва гь.ц. Гьелъул к1варалъул бицине ккеларо.

Рек1ел ц1одорлъиялда т1аде  берзулги г1инзулги жубаялъ  рес кьола къкъаб заманалда жаниб малъулеб асаралъул гъварилъуде раккизе, ц1алдохъаби г1амлъиялде рачине, къокъидго х1асил бич1ч1изабизе, пикрияб анализалъе якъинал нухал рагьизе.

Х1алуцун техника цебет1ураб гьаб заманалда, гьелъул ресаздаса пайда босич1олъи – бит1ахъего жагьиллъи ккола.

Цоялъул  цебет1еялда хадур ралагьун хут1ун ругин ккола муг1алимзаби ва школал.

Компьютералги, телевизоралги, магнитофоналги г1адамазул жиб-жиб рокъоб бугин абизе бегьула, амма школазда гьездаса пайда босиялъул иш т1убанго ч1ун хут1ун буго.

Бегьулаан макъалт1исалъул чалуялда хъван, дарсида ц1алдлхъабазда раг1изаризе  Ц1адаса Х1амзатил, Х1амзатил Расулил, Г1алиева Фазул ва цогидалги школалда малъулел асаразул авторазул ч1агояб гьаракь. Гьединго гьеб чалуялда хъвазе бегьула машгьурал артистаз ах1улеб ва художествияб къаг1идаялъ ц1алулел школалъул прграммаялда ругел долго раг1ул  устарзабазул куч1дул  ва харбал. Лъик1аб бук1инаан жинца кьолеб дарсги гьебго чалуялда хъвазе, цинги г1енеккизе жиндирго ва ц1алдохъабазул ц1алиялъухъ, кьолел суалазухъ ва жавабазухъ. Гьелъ мат1уялда жанисан г1адин, бихьизабула дарс араб куцги ккарал гъалат1алги, ай жинца кьураб дарсил даража. Гьединго муг1алимасул нух малъиялда  гъокь ц1алдахъабаз, цуланав раг1ул устарасул  асараздасан данде гьабураб сценариялда рекъон, ц1алдохъабаз кьураб концертги хъвала гьебго чалуялда , хадуб ккун дарсазда гьелдаса пайда босизе ,фонотекаялда ц1унула.

Гьеб рахъалъ гьабулеб х1алт1иги бихьулеб гьеч1о. Школалъул нух малъулезги  муг1алимзабазги гьеб х1алт1и лъайкьеялъул министвоялда базабун толеб буго. Советияб заман т1аса ун бук1ин жеги  г1емерисез г1адахъ босулеб  гьеч1о. Доб мехалъ министерствоялда цебе  г1уц1араб цолъараб базаялдаса  рач1унаан киналго предметазе  х1исаб гьабурал кинофильмабиги, гьел рихьизарулел  аппараталги складазде реххун руго. Гьел х1алт1изаризе лъалел  муг1алимзабиги гьанже школазда гьеч1о, цох1о физикаялъул муг1алим хут1изег1ан. Цебесебги т1аг1ун, т1аде ц1иябги  бач1инч1ого,  хут1ун руго маг1арухъ школал. 

Шагьаразда цо-цо школазда г1адин, росабалъ компютеразул классалги гьеч1о. Адабияталъул дарсазда гьездасан бахунеб хайирги бихьуларо. Г1ат1идал ишал руго ц1алул ишазе  телевидениялдаса пайда  босизе. Гьанже руго бокьаралъуре росизе санаг1атал кинокамерал. Лъугьа – рахъиназул  суратал  рахъиялда цадахъ гьелъ хъвала гьаракь – бакъанги. Гьелъ бахъизе бегьула, малъулел асаразул сценариялда рекъон, жалго ц1алдохъабаз г1уц1араб концерт. Гьел касетал рихьизаризе бегьула  класскалда лъураб телевизоралдасан. Х1атта гьанже рек1арал, кисинир лъолел макъратисаялъул телефоназги рахъула, киникамералъ г1адин, суратал, лъугь – бахъинал, хъвала музыка. Гьездаса пайда босулеб буго Салатавиялъул муг1алимаз. Цо мисал: «Ч1анк1ал ва Мах1мудил г1умру ва адабияб  х1аракат» абураб темаялда Абусинова Сиянатица (Гуни гимназия) кьураб, гьел шаг1ирзабазул х1акъалъулъ щвараб лъай г1алимзабиялъул  х1алт1изаруна  мультимедияб прект, компьютер, халкъиял бакъназул дискал. Рехсараб проекталъ ч1ах1аго доскаялда бараб экраналда  рихьизаруна Шаг1ирзабазул суратал ва гьезул куч1дузулъа росарал куплетал  т1адхъвараль плакатал.

Т1олабго дарсил сценировка бихьизабула жалго ц1алдохъабаз  Ч1анк1алги Гулишатилги, Мух1амадилги Муилги ва цогидалги г1ахьалчаг1азулги ролалги х1ан. Гьбеб дарсил киноги бахъун, дискотекаялдаги хъван, школалъул фильмотекалда ц1унун буго.  Гьединаб х1алт1и гьабулел школалгимуг1алимзабиги къанаг1атго ратула.

Миллияб мац1азда ТСО х1адурулеб ва гьеб школалде щвезабулеб идараги гьеч1о, гьединлъидал творческиял  муг1алимзабазул  жигаралдалъун ва гьезул жидерго г1арцул  суртаздалъун цо – цо школазда техникиял алатазул кумекалдалъун т1адег1анаб даражаялъул дарсал кьолел руго. Гьеб ккола г1алхул колот1а  бакараб токалъул чирахъ г1адаб жо. Жакъа берзул ва г1инзул техника щвараб бак1алъул х1исаб гьабуни, школал рихьула бец1аб классазда  дарсал кьолел бак1ал г1адин. Пачалихъалги нилъер дагъистаналда рахъалъ гьабулеб х1алт1ул кинаб бук1аниги тартиб бихьулеб гьеч1о: цо-цо школазе  миллионал кьолел руго, техникиял алатаздалъун лъезарулел руго, гьелги лъик1алин рик1к1унел школалха, гьединго ц1акъалилан ц1ар ч1варал муг1алимзабиги. Гьел руго ц1акъго дагьал. Г1емерисел школазул т1алаб «Америкаялъ» гьабеянтолеб буго. Хасго миллиял мац1алги  адабиятги маданиятги, гьеч1ого бегьулел жал ругилан, рехунго толел руго: абизе бегьула гьезда т1алъиялъго мугъ рехун бугилан. Х1исаб гьабеха: сордо къоялъ  ч1еч1ого х1алт1улел телевизоралдасан ва радиоялдасан миллияб мац1азе 30 минут кьолеб буго, хут1араб щинаб заманалъ передачаби г1урус мац1алъ рук1уна. Щай бегьулареб цо канал бац1ц1адгомиллияб мац1алда х1алт1изабизе. Жакъа гурони, метер гьеб бащдаб саг1атги нахъе бахъун, миллиял газеталги журналалги къан, «роххизаризеги»  бегьула т1алъиялъ нилъ. Гьедин кколеб бук1ин цебего бич1ч1арав шаг1ир Мух1амад Гунашеваул раг1абаз кант1изарилародай жеги миллияб мах1ги рух1ги чорхолъ ругел Дагъистаниял:

Иванил г1ощт1оца, 
Г1исал кварт1ица 

Г1агараб авар мац1 гъурулеб буго.

ТСО

ТСО-гьеб ккола ц1алдахъабазул лъайги бажариги  борхизабизе, дарсил заманалдаса ц1ик1к1ун пайда босизе рес кьолел техникиял алатал х1алт1изари. Гьединго гьез муг1алимасе  кумек гьабула ц1алдохъабазул
 лъай ва бажари борцине, малъараб материал г1амлъиялде бачине ва т1ок1к1инабизе. Техникиял алатал гурелги, адабияталъул дарсида г1ат1идго пайда босула малъулел асаразул авторазул ва гьезул героязул суратаздасаги, ц1алдохъабаз жидецаго ц1алараб асаразда т1асан рахъарал сюжеталъул  суратаздасаги, фильмабаздасаги, тестаздасаги, карточкабаздасаги,ва гь.ц. Гьел ккола г1адатал, амма муг1алимзабаз г1емер х1алт1изарулел кумекалъул алатал. Гьездаса пайда босулеб къаг1идаги тартибги бараб бук1уна дарси мурадалда: муг1алимас кьолел баянал раг1ула, гьел гвангъун цереч1езаризе бегьула суратаздалъун, кинокадрабаздалъун, диофильмабаздалъун; лирикияб асар бугони, магнитафоналдасан артистаз ах1улеб яги худажествияб къаг1идаялъ ц1алулеб кеч1раг1изабун, ахиралда тестаздалъун, яги цогидаб  формаялда ц1алдохъабазул лъай ва лъугьараб бажари борцине техникиял алатаздаса пайда боси. Методистаз кумекалъулал алатал рикьула лъабго тайпаялде: а) жибго х1акъикъияб премет бихьизабун, гьелъул пайдаялъул яги заралалъул бицин. Масала, бихьизабула хъухъадиро, бицуна гьелда ц1ар, цинги гьелъ т1убалеб хъулухъ, гьединго т1абиг1аталда колел лъугьа бахъинал –бакъ баки, нак1к1лъей, г1азу – ц1ад бай, г1адамаз ва  рух1ч1аголъабаз гьарулел ишал: лъимер кьижун буго, к1одоца щар ч1валеб буго, х1елеко г1кг1едулеб буго ва гь.ц.

Б) классазде росизе к1оларелш, санаг1ат гьеч1ел предметазул ва лъугьа-бахъиназул суратал, кинокадраби, телевидение.
В) бицадулаб форма (ч1агояб калам, радио, магнитафон ва гь.ц.) Гьездасан аслияб ккола ч1агояб калам, Хут1анщиназ кумек гьабизе ккола  бицунеб жо мух1канго бич1ч1изе, х1акъикъат цебе ч1езабизе, К1алъалесул пикру якъинлъизабизе. Гьел х1ажатал руго, г1иц1го дица дарсида берзулгин г1инзул кумекалъулал алатал х1алт1изарунин абизе гуреб, ц1алдохъабазда малъулеб материал бигьаго ва гъваридго бич1ч1изабизе. Гьединаб мурад гьеч1они, гьеб сверизе бегьула рек1елгнъеялъул х1аялде.  Гьеб мехалъ гьел техникиял алатал х1алт1изариялъ кьезе г1аксаб зх1асил-пайда гуреб,  зарал, ай  дарси заман г1адада хвеялде рачине бегьула. Гьединлъидал муг1алимас пайда гьездаса босизе жинца бицунеб жо цадахъго бихьизабизе. Бихьизе ва раг1изабизе ккола г1иц1го муг1алимас  бицунеб х1ажатаб бут1а. Гьелъ кумек гьабизе ккола ц1алдохъаби къокъидго г1амлъиялде рачине, г1акълу ц1убазабизе, берцинабги сурукъабги, квешабги лъик1абги дандеккун, жамг1иял г1умруялъул законал рагьиялдалъун г1ун бач1унеб г1елалъе тарбияб кьезе. Дидактиказул эмени Ян АМОс Каменскияс к1удияб квар кьолаан  щибаб раг1ул маг1на бич1ч1изабиялде. ГЬес мустах1икъаблъун рик1к1унеб бук1ана жибго предметги гьелъу  ц1арги цолъизабулеб сипат-сурат г1уц1и. ГЬедин гьабуни, лъималказ лъай хехго босулилан Гьес рик1к1унаан лъимералда предмет бихьизабизе кколин, гьелъузхъги балагьун,  гьелъул сипат-суратги босун, гьелда ц1ар абизе хехго ругьунлъулилан».

Дидактиккаялдла, ай дарсмида берзщул ваг1инзул кумекалъул алатал х1алт1изаризе к1удияб къимат кьолаан г1урусазул к1удияв педагог К.Д, Ушинскияс. Гьез чара гьеч1еблъун рик1к1унаан щивав ц1алдохъанасда лъазе кколеб ц1ияб раг1и гьелъул сипат-сураталда бухьинабизе кколин. Лъимералда маг1на лъалареб кинаб бук1аниги

Ян. Амос Каменский. Избр. пед. сов, М.,Учедгиз ,1955,с,303 -308

Щуго раг1и лъазабулеб бугони. Гьев г1емераб мехалъ  г1адада г1акъубаялда вук1уна: к1оларо мух1канго рак1алда ч1ч1езабизе, сураталда рихьуларел гьединал раг1аби лъимада бач1инахъего лъала гьел. Цинги гьел каламалъулъ х1алт1изаризе т1амун, ц1алдохъанасул пикру цебет1езабула. Лъимадул калам цебет1езаби – гьелъул г1акълу ц1убай кколин ч1езабулеб буго К.Д.Ушинскияс. Нилъер заманаялда техникиял кумекалъулал алатал  кьуч1дасанго ц1илъана, къойидаса къйиде ц1ия-ц1иял раккулел руго. Гьел квег1енал, х1алт1изаризе бигьаял, пайда ц1ик1к1аралъун лъугьунел ругелъул, ц1алул иш камиллъизабизе гьез г1ат1идал ресал ралагьулел руго, Амма телевидениялъги, киноялъги, магнитафоналъги ва цогидалги берзул ва г1инзулкумекалъулал  алатаз жакъа школалда мустах1икъаб бак1 кколеб гьеч1о – гьеб кинабго х1енцго лъугьунеб буго школалъул азбаралде, хасгоТСОялъ рахьда мац1ги адабиятги малъиялъулъ лъолеб бут1а ц1акъго заг1ипаб буго. Гьаб ахира къого соналда жаниб г1иц1го 2008 школазде рач1ун руго  фонохрестоматиялъул касетал, гьелги педагог А.А.Шараповасул жигирчилъиялдалъун, гьезда гьоркьоб микьго кассета буго авар адабияталдасан г1уц1араб. Гьеб ккола къечалъ вух1улев чиясул к1албиде т1инк1араб микьго лъел къат1ра г1адаб жо. Рес бугоан компьютераздаса телевизораздаса г1ат1идго пайда босизе, амма миллиял мац1азул ишазе пайда босизе, программабазда рекъон х1адурарал я касетал я дискал гьеч1о. Гьел х1ажатал рук1иналъул  пикру гьабулев т1алъиялъул чиги ватуларо. Анкьида жаниб цо-цо  к1и-к1и саг1ат рахьдал мац1алъе кьуни г1олин, гьебгт г1емер бугинлан  лъайкьеялъул министерство ч1араб мехалъ, техникиял алтал х1алт1изариялде играйищ щолеб ?!

Гьединаб бер балагьиял, лъималазул щайгурин, жалго муг1алимзабазулги х1алт1удаса рак1 бусинабун бук1ин бихьула гьанже. Гьелъги нуг1лъи гьабула миллияб маданияталда ва адабияталда т1ад михир бачине т1амиялъ х1аракат бахъулеб бук1иналъе: к1очон те миллиял г1адаталги. маданиятги ,адабиятги, г1амал - хасиятги, рук1а - рахъиги,азарил соназул тарихги,босе кинабго чиярабги, чарлъизе заман щвана нужоеян, к1ал гьикъулеб г1адин, мац1алда гьоц1о буго, рек1елъ загьру буго. Гьабулеб ишин абуни т1олабго миллияб маданияталда данде  багьараб буго: къаялде ккезарун руго миллиял газетал, радиоялъулги рух1 бахъанин абизе бегьула гьелъиеги сордо - къоялда жаниб 30 минут кьун буго, гьебги рогьалилъ какде рахъарал харабазда гурони, раг1улареб мехалъ. Телевидениялъги анкьида жаниб цо саг1ат кьолеб буго миллияб мац1алда к1алъазе, ц1акъго къанаг1ат гурони  телевидениялъ маг1арул театр бихьизабулеб гьеч1о. Маг1арулазда цебего к1очана радиоялъусан театр кьолеб бук1араб заман. Гьебго заманаялъ сордо -  къоялъ лъахъич1огог1урус мац1алда х1алт1ула телевидениялъул киналниги каналал. Гьел киназулалдасан  ралагьаразул бот1роде т1олеб щинаб хъублъиялъул чорклъиялъул х1ал к1оларо. Гьеле гьелъ тарбия кьолеб буго гьанже г1унбач1унеб г1елалъе. «Телевидениялъ ц1алдохъабазе ц1алдезе, рокъобе кьураб  х1алт1и т1убазе заман гьеч1ин, гьелъул зарар тун бат1ияб жо жакъа  гьеч1инабун «Х1акъикъаталде» бицун буго гьал къояз Шамхал - Терминалъул гьоркьохъеб школалъул директорас. Телепередачаз «г1орц1изарурал» г1олилазги г1елмуялде, адабияталде, хасго маг1арул раг1ул устарзабазул асаразде мугъ рехун буго, хасго шагьаралда ругел маг1арулазул лъималаз. Т1алъиялъ т1ад хъегъезабураб миллияб «талих1» буго гьеб. Цебе, советияб заманалда муг1алимзабазе школазда ч1езарун рук1ана патефоналги, гьезда лъун,  дарсида пайда босулел пластинкабиги. Гьезда рук1ана машгьурал кочохъабаз ах1улел маг1арул шаг1ирзабазул куч1дулги. Адабияталъул прграммаялда ругел раг1ул  устарзабазул к1уч1дулги, к1алъаялъе, пьесабиги хъварал пластинкабазк1удияб кумек гьабулаан дарсие ч1аголъи кьезе. Рес бук1ана гьел пластинкаби тукадаса ричун росизе. Авар адабияталъул щивав муг1алимасул бук1ана гьедин данде гьабураб фонохрестоматия. Патефоналъул заманги ун, рач1ана маърат1исалъул чалуялда кеч1-бакъан хъваялде. Гьеб данде ккана Улка щущахъ бараб хъамал чаг1азул такъсирияб революциялда. Бечелъиялда хадур лъугьун, школазул ва лъай кьеялъул ургъел бугев чи бет1ерлъуде ккеч1о. Школал хут1ана, цебесебги т1аг1ун. т1аде ц1иябги бач1инч1ого, ч1аголъараб гьодорлъиялда Школазе рахъулел кинофилмаби лъуг1ана, гьел школалде щвезарулел идарабазулги лъак1 т1аг1ана г1адал киноаппараталги школазул складазде рехун хут1ана. Касетазда хъван, куч1дузул дарам гьабулел базаргаби раккана. Гьезги гьегьал «ц1вабзазул» куч1дул ва мавлидал хъварал касетабазул дармил ишги гьулчун анна, амма школазда жидер асарал малъулел устарзабазул асарал абуни, т1ахьазда хъвавухъе, хут1ана. Гьеб иш  т1аде босизе лъай кьеялъул министерствоялъеги миллияб адабияталъул ургъелго гьеч1ин ккола. Байбихьана творчвескиял г1алимзабаз жиде-жидер  харжалдасан, радиокомпьюторкалъул телевидениялъул фондазда жидее х1ажатал хрестомативиял асаралкасетазда хъвазарун, жидерго фонотека г1уц1изе. ГЬеб рахъалъан жидерго жигарлъи бихьизабуна г1емераб заманаялъ Гъизилюрталъул  т1оцебесеб школалъул директолъун х1алт1арав Адал Шараповас. Г1емерал зах1малъабиги х1ехьон, лъайкьеялъул министерствоялъул  болъалги мерхьун, ахир къадги гьесда к1вана, к1удияб гьеч1ониги фонохретоматия г1уц1изе. Гьеб школазда щвана 2008 соналъ. Гьеб буго 36 касетаялдаса данде гьабураб  фонотека. ГЬезда гьоркьоб буго 8 касета авар мац1алдаги. Г1емерисел школазул муг1алимзаби х1т1ун руго, Г1адатал берзул ва г1инзул алатаздаса пайдаги босун. Адабияталъул кабинетазда, класс берцинлъизе раг1араб г1адин, я квер, я бер щолеб борхалъиялда ран руго  Дагъистаналъул раг1ул устарзабазул суратал. Гьадав хъвадарухъанасул асар бугин жакъа нилъеда малъизеян ишара гьабун гурони, гьеб сурат «ц1ализе» ц1алдохъабазда малъулеб гьеч1о.

  Раг1ул устарасул кинаб рахъ художникас. Ц1ик1к1ун к1вар кьун, бихьизабизабун бугебали баян гьабизе ккеларищ? Кинаб г1акълу-лъаялъул,  г1амал-хасияталъул  чи вихьизавун вугевали ц1алдохъабазда лъазе ккеларищ? Сурат /потрет/ художествияб асар кколеблъул. Гьеб «к1алъазабизе» т1адаб гьеч1ебищ?  Твоческиял муг1алимзабаз, суратал «ц1али» гуребги. Цо кеъвак1араб кагътида ункъо классалъул сураталги седон, нахъияб рахъалда гьезул  малъараб асаразда т1асан текстал г1уц1ун руго, ва г1амлъиялъул  дарсазда гьездаса пайдаги босулеб буго, ай  къададаса гъокьеги рещт1инарун, дарсазда г1ахьаллъизе т1амулелд руго. Гьединал муг1алимзаби жакъа, дагьгурони, ратулел гьеч1о. Ц1алдохъабазул г1акълу т1убазабизе, пикру бег1еризе г1адатал суратазулги ч агоян предметазулги муг1алимзабазе бицине кколаро – «букваралдаса» байбихьун, ц1алдохъабазда балъулеб жо, гьезда гъваридго маг1на бич1ч1изе, ч1агоял предметазда, суратазда, халипабазда бухьинабула Т.В.Болговалъ хъвавухъе, суратазги, халипабазги, /макетаз/, ч1агоял предметазги кумек гьабула анализ т1обит1изе: предметазул аслиял рахъал ратизе ва дандекквезе. Гьеб ккола бералда бихьулеб ургъизе, пикру
 гьабизе кьуч1лъун ч1олеб материал». Цох1о берзул ва г1инзул гуребги, инсанасе кьун руго тату-т1аг1ам, бух1и-ц1орой, гьуинлъи-кьог1лъи, кьер-мохъ, квешлъир лъик1лъи-лъик1лъи ва гь.ц. бопцунеб лугби. Г1елмияль кьуч1ал малъулелъул, гьезги жигар г1ахьаллъи гьабула пикрияб рахъ  цебет1езабиялъулъ. Цо г1ит1инаб мисалалъ бихьизабула гьезул квар: гьанжего гьанже билълъинабизе лъугьараб, цо-цо раг1и абизе рек1араб лъимер ч1ах1ияз ц1унула  гьелъие заралияб щинаб жоялдаса. Хасел, бакараб маххул печь. Лъимер уна гьелда аск1обе. Ч1ах1ияз «Бух1» -ан абун, лъимер печалда хъвазе толаро. Чан нухъалъ нахъе бачаниги. Лъимер ч1оларо гьелда квер хъвач1ого. Хъвала- бух1ула килищ. Цинги бич1ч1ула «Бух1»!-абураб раг1ул маг1на. Цинги гьелъ ц1орараб печалдацин квер хъваларо, ва, гьелда килищ бит1ун, абула «Бух1!»-ан. Гьедин байбихьула лъимералда г1умру бич1ч1изе. Школалде лъимер бач1ч1уна, лъик1аланго г1умруялъул х1албихьиги щун, рахьдал мац1алда к1алъазеги лъан. Лъаларелщина раг1абазул маг1наги бич1ч1ун. Гьелъ муг1алимасе рес кьола гьит1инго  ц1алдохъхан ругьун гьавизе квешлъи ва лъик1лъи  рат1арахъизе, пикрияб нухалдалъун, гьеб к1иябго бич1ч1иялъул г1орхъаби ч1езаризе, ях1-намусалъул нухалдалъун, лъик1лъиялъул г1охъаби г1уц1изе ц1алдохъабазда малъизе. Т1олабго школалъул адабияталъул курсги ах1араб буго  инсаниялъул гьеб к1иябго рахъ гвагъун бихьизабизе, даим гьезда гьоркьоб бугеб  тушманлъи якъинго рагшьизе, гьезие бит1араб къимат кьезе ц1алдохъабазда малъун, лъик1лъиялъул т1ок1лъи ва гьеб г1уц1изе ккей  г1унбач1унеб г1елалъул рек1елъе дарулъун т1ик1изабизе. «Х1амаги бац1ги» абураб маргьа малъулеб халкъияб дарсида вук1арав методистас муг1алимасда абун буго: «Дур дарсида берзул ва г1инзул кумекалъулал алатал рук1инч1о» - ян. Хадусеб дарсида муг1алимас ч1агояб х1ама бачун бач1ун буго классалде. Бац1 жиндихъе щолеб жо гурилан  абун буго. Щибго жоги абич1ого, методист дарсидаса нахъе ун вуго, лъималазул релъихъуялда гъоркь. Дов муг1алим гьеб росулъа нахъе аниги,  гьеб «берзул алаталъул» хабар г1емерал соназ къот1ун гьеч1о гьеб росулъ. Г1еч-гени г1адал дарсиде росизе бегьулел санаг1атал предметал, яги гьезул суратал росаниги г1ола дарсиде. Рик1к1ен ккола къадаралъул роцен. Амма гьеб буго сурат сипат гьеч1еб бич1ч1и. Пуланаб къадаралъул маг1на бич1ч1изе ккани, к1иго квер, к1иго бер, ункъо бох, цо бет1ер ва гь.ц. Г1исинал лъималазда ч1ван къот1араб предметазул  къадаралъул маг1на лъараб мехалъ, рач1уна жидер сипат-сурат гьеч1ел предметал рик1к1иналде: к1иго сон, к1иго къо. К1иго минут, лъабго раг1и,ункъо пикру, щугол рохел ва гь.ц. Гьеб еухалъ ич1го, лъималазул г1акълуги ц1убаларо, анализалъеги ругьунлъуларо. Сурат яги предмет, халипа ва гьи, бихьизабиялъул бук1ине ккола хассаб мурад: кинаб рахъ гьелъул лъималазда бич1ч1изабизе х1ажат бугебали-тамахлъи-къвак1ийщ, к1одолъи-гьит1инлъийищ, мах1ищ, т1аг1амищ, кьерищ, формайищ, пайдайищ-заралищ ва гь.ц. гьелъул лъазе къвариг1ун бугебила. Гьеб  х1ажатаб рахъ батиги бат1алъизабиги ккола г1ураб пикрияб х1алт1и. Гьеб т1адкъай ц1алдохъабаз т1убан хадуб, ц1алдохъаби ругьун гьарула цо х1ал цойгиялда данде кквезе, цо предметалъе хасиятал рахъарал  цойгиялде г1унт1изаризе, ай метафорпзул маг1на рахъизе. Гьабулеб къот1уе йокьулей хилиплъараб мехалъ, Мах1мудица х1алт1изарурал метафораз адабият бокьулел х1айран гьарула:




       Меседил лъимазул кьерги т1ад гьабун,




       Пахьул бикьун буго бицараб раг1и;




        Г1арцул хъал т1ад жемун, жаниб т1ухьи лъун,




       Йижун йик1ун йиго рак1алъул гьудул.

Месед- хирияб маг1дан, пахь-учузаб маг1дан, кьералъул релъенхъвай бугел.  Г1арацги меседалда хадуб бач1араб хирияб маг1дан, т1ухьи-г1арцуда пархен бугеб учузаб маг1дан. Т1асан месед-г1арац г1адинаян колей, жаниса ятула пахь-т1ухьи г1адай. Рогьо бач1ого, хьандеч1ого хиянатлъарай гьудул бегуниса яхъарал  ц1акъго дурусарал метафорал кьун руго шаг1ирас. Хирияй йик1арай рек1ел гьудул учузлъараб куц т1ок1абги камиларо кинха  бихьизабулеб?! Гьанже творческиял муг1алимзабазул х1алт1улъ  к1вар ц1ик1к1араб рахълъун лъугьун буго малъулеб асаралъул кьуч1алда диафильмаби г1уц1изе ц1алдохъаби ругьун гьари.  Классго т1аделъун аслиял лъугьа-бахъиназул сурат цебеч1езабула. Х1асил бицине т1амизеги, изложение хъвазеги, план х1исабалда, тартибалда гьел кадрабазул х1асил доскаялда хъвала. Гьедин гвангъун  цебеч1езарула асаралда рехсарал лъугьа-бахъинал. Гьелда т1ад г1уц1араб анализги бук1уна камилаб, ай квешабги лъик1абги иш, пикраби ц1алдохъабаз бигьаго баян гьабула. Гьеб асаралъ щиб нилъеда малъулеб бугебали бицуна. Гаргар х1алеб асар/хабар, басня, кеч1/ бугони, гьеб сценаялъе къач1ала жалго лъималаз, муг1алимазул кумекалдалъун. Цинги ролазде бикьун жидецаго х1ала. Дагьалго героял /Бац1,Ци. Цер/ гурони,чанго къокъа г1уц1ула,ва х1адурлъун хадуб, ралагьула кинаб командаялъ, героязул г1амал-хасияталда рекъезабун, лъик1 ролал х1аялъухъ. Рагьарал дарсаздаги. Хасго цо-к1иго раг1улш устарасул т1олабго творчествоялда т1асан г1уц1араб г1амлъиялъулаб дарсиде х1адурула сценариял. Ц1алдохъабаз ролалги х1ан. Т1орит1ула гьединал дарсал. Гьениб гьоркьоб  ц1акъго х1ажатал жал экраналда рихьизаризе  х1ат1изабула мультимедияб проекторги. Машурал артистаз ах1улел, ц1алулел мисалиял куч1дузул касетазухъ г1енеккизарун, пинги гьезул мисалалда пасих1го ц1али бачинеги рес буго жакъа школазда, амма гьеч1о тартибалда  дарсазе х1исаб гьабурал гьединал касетал, гьнздаса пайда босиялъул методикаги. Жидедаго бурцин бихьахъе бажарарас бажарухъе гьабулеб буго гьеб х1алт1иги. Х1албихьи бугел муг1алимзабазда ц1акъ лъик1 лъала баянал, ай  х1акъикъиял сипатаздалъун  ц1алдохъабаз пикру гьабулеблъи. Гьединлъидал гьез жигар бахъула х1акъикъат гвангъун цебеч1езабизе рес кьолеб щинаб жоялдаса пайда босизе. Капиталимазде т1ад русун хадуб, техникиял алатаздалъун школал лъезариялъул иш т1алъиялъ т1убанго реххун тана. Гьездаса хадуб араб 18 соналда жани техникаялда жаниб т1убараб революция ккана. Щибаброкъоб телевизорал лъураб заман бач1ана, амма щибаб классалда телевизор лъеялъулги гьелъие х1ажатал касетал-дискал ч1езариялъул ургъел гьабулеб идара гьеч1олъиялъул ургъел гьабулеб идара гьеч1олъиялъ, школалги ч1орого хут1ун руго росабалъ. Жидерго ресаздасан росарал телевизоралги директорасул кабинеталда лъун руго. Гьеб рахъ хашго хут1ун бук1ин бихьараб т1алъиялъ школалъе компьютерал кьезе байбихьун буго, амма кинаб бугониги г1адлу-низам гьеч1о гьедалъун ц1алул идараби хьезариялъулъ: цо-цо школазе миллионал кьолел руго, гьел росизе, г1емерисел х1ац1арилел тун руго. Х1ажат буго, ц1алдохъабазул къадаралде балагьун, техникиял алатаздалъун школал хьезариялдалъун, ращалъи ц1унараб, тартиб ч1езабизе, ва хасал  курсазда компьютеразда х1алт1изе муг1алимзаби ругьун гьаризе. Гьезул г1емерисезда жакъа компьютераздаса пайда босизе лъалеб гьеч1о. Къанаг1атаб школалда батула мультимедияб проекталдаса пайда босулеб /Гуни, Казбек район/ Ц1акъго х1ажатаб буго. Адабияталъул прграммаялда рекъон, берзул ва г1инзул техникиял алатазе х1ажатал касетал ва дискал х1адурлъиялъул иш х1укуматалъ т1аде босизе. Гьелъие хасаб программа г1уц1изе, ва завод-фабриказда х1адурун, гьел къват1ире рич1ч1азе, ва щибаб школалде гьел щвезариялъул низамги ч1езабизе. Х1инкъи буго, гьанжего миллияб мац1азде мугъ реххун буго т1алъиялъ к1вар гьеч1ого гьеб чара гьеч1еб иш теялъул. Гьелдаго  цадахъ къвариг1араб буго берзул ва г1инзул кумекалъулал   техникиял алатаздаса пайда босулеб  къаг1идабазул х1акъалъулълал  техникиял  алатаздаса пайда босулеб къаг1идабазул х1акъалъулъ гьажесел т1алабазда рекъараб методика  муг1алимзабазда кодобе кьезе. Гьеб  рахъалъ гьаб сах1ат г1адлу-низам гьеч1о: живас жинда бажарараб куцалъ пайда босулеб буго  магнитафоналдасаги, телевизоралдасаги, компьютераздасаги. Цох1о Адал Шариповас х1адурарал касетал мах1иего г1оларо:  дагьалго авторазул асарал гурони. Авар мац1алда касеталги гьеч1о. Щибаб классалъе  къвариг1уна, гъоркьияб рахъ босани , 8-10 касета.

 Цебе, советияб заманалда, букварь малъун бихьизег1ан, 27 грампластикаги 47 таблицаги  х1алт1изарулаан г1урус мац1алъул дарсазда, Пакъир авар мац1 бук1ана цо чанго таблицаялда бадибе балагьун. Дицаго байбихьул классазда авар мац1алъул дарсазда х1алт1изарулаан щибаб темаялда т1асан  г1урус мац1алъе риччарал суратал. Гьанже гьелги щолел гьеч1о. Мисалалъе босизин т1оцебесеб класс. Гениб бук1ине ккола магниитафонги макъалт1исалъул чулуялда хъвараб расул коч1ол куплеиги.




Шуго клищ - цох1о квер,-




Босе, гьудул, босе гьаб.




Щуго килищ - цох1о зар-




Босе, тушман, босе гьаб

1Г1инт1аме кеч1 ц1ализе кколеб куцалъухъ. Биччала магнитафон.

2.Гьанже ц1але Артистазда / муг1алимасда/цадахъ.

3.Нужецаго цадахъ ц1але.

4.Гьанже кьералккун ц1але.

Муг1алимас ц1алуе баян кьела: т1оцебесеб к1ижугьа разияб, аваданаб гьаракь-бакъаналда ц1ализе ккола; к1иабилеб кьварун, к1ал гьикъулеб г1адин. Щай гьедин ц1ализе колебали бицина. Цинги чанц1улаго магнитафоналда цадахъ хоралда ц1ализаби кеч, рехсараб гьаракь бакъаналде ккезег1ан. Лъималазул ц1алиги хъвазе бегьула макърат1исаялъул чалуялда. Цинги жалго лъимал г1енеккила жидерго ц1алиялъухъ. Гьезда мух1канго раг1ула жидерго ц1алулъ ругел жагъалал бак1ал. Муг1алимасда цадахъ гьел г1унгут1абиги т1аг1инаризе рес бук1ана. Методистаз  бищунго пайда ц1ик1к1араллъун рик1к1унел руго  берзулги г1инзулги техникиял алатал. Жакъа гьединазда бищунго квег1енаб буго телевизор. Авар мац1алъул ва  адабияталъул кабинеталда бук1ине ккола гьеб, цадахъго гьелдаса пайда босизе х1ажатал касетабиги дискабиги ч1езаруни, адабияталъул дарсазда ц1ияб рух1лъей гьеб  х1акъаб буго. Гьеб иш жидедаго т1аде босун буго Салаватиялъул муг1алимзабаз. Цох1о г1уни гимназиялда гьанжеялде видиокасетазул  лъик1абго нахърате лъугьун буго. Гьезул адабияталъул дарсалги т1адег1анаб даражаялде унеб руго Муг1алимзаби - Абусинрва Сиянат, Айтемирова Сидрат ва цогидалги. Телевизоралъе класс бец1лъизабизеги кколаро бокьараб  мехалъ.

Бокьараб мехалъ биччазеги къазеги санаг1ат бук1ана. Дарсида ТСоялдаса пайда босизе къасд бугони, муг1алимас х1исабалде босизе ккола:

а) Техникияб алат х1алт1изабиялъул мух1канаб мурад:

б)  малъулеб асаралъул х1асил баян гьабулеб бук1ин.

в) раг1изе/магнитафон/,бихьизе/телевизор/ х1алт1изабулеб заман. муг1алимас бицунеб жо гьезт гвангъун бихьизе ва раг1изе гьабулеб бук1ин;

г) Малъулеб асаралъул х1асил ц1алдохъабазда бич1ч1иялъул даража;

гъ) ТСО гуребги цогидал къаг1идабиги х1исабалде росун рук1ин;

гъ) программалда гьеб асар малъизе бихьизабураб заман;

г) /х1алт1изаризе ругел алатазул тартиб.

Гьел шарт1алги х1исалалде росун, х1адурлъич1ого муг1алимас дарсида ТСО х1лт1изабиялъул пайда бук1унаро. Гьединлъидал цебеккун гьабураб х1алт1изабиялъул пайда бук1унаро. Гьединлъидал цебеккун гьабураб х1адурлъиялда бараб бук1уна дарсил пайдаяб рахъ»,- ан хъван буго жидерго диссертациялда Акимов Къурбаница.







   Берзул техникиял алатал х1алт1изари.

Гьабсаг1ат г1ат1ид пайда босизе рес кьолел аппаратал ккола телевизор, компьютер, мультимедия проектор. Гьез рес кьола дарсил заман  т1ок1лъизабизе, малъулеб материал мух1канго бич1ч1изабизе. Мультимедия проекториялъул кумекалдалъун г1исинал суратал, фотосуратал, гьединго кагътида хъварал жугьаби, кицабиял алфазал, ч1ах1агьарун экраналда рихьизаризе. Мисалалъе: ц1алдлхъабаз цо 4.Акимов Курбан. Диссертация.
4 развитие устной речи учащихся Дагистанской начальной школы сприменением ТСО; с. 123 – 124 гьит1инабго асаралда т1асан, суратал рахъун, г1уц1ула диафильм. Лъик1ал кадраби т1асарищун, гьел ц1унула адабияталъул кабинеталда. Гьелги мультимедияб проекторалъ экраналда рихьизарун, ц1алдохъаби т1амизе бегьула к1алзул изложение т1обит1изе,яги изложениялъул план х1исабалда, иргадал тартибалда сураталги церерач1инарун, изложение хъвазе т1амизе. Цоги мисал: Ц1адаса Х1амзатил «Ц1улал устарги Маймалакги» абураб басня малъулеблъул, г1уц1ула гьадинабдиофильм:

1.Ч1алул хъарщал рахъулев Ах1мад.

2.Хъухъараб бак1алда гьоркьоб лут1 кьабг1и.

3.Ах1мадил х1алт1и бихьун, Маймалак, х1икмат гьабун, балагьун ч1ей.

4.Жиндирго ишалъе Ах1мад ч1алт1аса нахъе ин.

5.Маймалак ч1алт1е бахин.

6.Лут1 бахъи, нахъасан далараб рач1ч1 хъорщода гьоркьобе ккей.

7.Маймалакалъул хашади, ч1ч1ич1ч1иди.

8.Т1аде щварав Ах1мадица Маймалакалъул х1ур к1ут1и.

Щибаб сурат цебе бач1арабго, ц1алдохъабаз гьелда гъоркь хъвазесел шаг1ирасул раг1аби хоралда ц1алула: Цо пуланаб ишалъе унеб Маймалакалда Ах1мадида бер ч1вала чалул хъащал рахъулев.  Гьеблъиялда диафильтм лъуг1изег1ан.

Диафильм г1уц1и.

Цин текст (хабар, кеч1, басня ва гь.ц.) ц1алун, ц1алдохъабазда х1асил бич1ч1ун хадуб, муг1алимас г1адатаб анализ гьабила: х1асилалда т1асан суалал кьела, жавабаз муг1алим рази гьавуни, анализалъе суалал лъела: авторас кинаб суал цебе лъолеб бугеб? Гьаб асар хъваялъул мурад щиб  бук1араб авторасул? Гьаб? Сунде гьеб асаралъ кант1изарулел ругел. Щиб гьелъ нилъеда малъулеб бугеб? Г1адал суалал рук1ине ккола.

Ахиралда рач1ина гьеб асаралда т1асан суратал рахъиялде (бицун яги хъван), лъугьа – бахъиназул иргаги ц1унун, киноялда г1адиб, суратал цереч1езаризе т1аделъула классго, план х1исабалда гьел суратазул ц1арал доскаялда тартибалда хъвала, гьеб асралъул к1алалде балагьун, тетрадаздаги хъвазарила. Гьебго дарсида ягихадусеб дарсида, диафильмалда рекъон, х1асил бицине рахъинарила. Ахиралда ц1алдохъанас авторасул аслияб пикруги бицуна. Рокъобе кьезе бегьула гьал суратал кадраби кагътида рахъизе. Киназулго х1алт1абазе къиматги кьун, муг1алимас лъик1 лъугьарал суратал т1асарищула, нахъияб рахъалда авторасул ц1арги классги бихьизабун. Ц1унула адабияталъул кабинеталда щибаб классалъул папкаялда жаниб, хасаб альбон г1адин, т1ад хъвала: 5 класса. Диафильм «Ц1улал Устарги Маймалакги». Гьелдаса пайда босула тестазеги, х1асилалъул дарсазда хабар г1уц1узеги (изложение), хадусел соназда ц1ияб классалда х1алт1изабизеги.

Диафильмабаздаса пайда босулеб куц.

Лъималазул зах1маталдалъун г1уц1араб диафильм (кадраби) регун тезе бегьуларо. Гьединлъидал гьелдаса пайда босизе бегьула:

1.Калам цебет1езабиялъе.

2.Тестал х1исабалдаса суратги бихьизабун, асаралъулги авторасулги ц1арал рицинаризе.

3.Адабияталъул сордоялъ, командабазда гьоркьоб къецал т1орит1еялъул, лъугьа – бахъиназул, героязул ц1арал лъаялъул къецал г1уц1изе.

4.Коч1олаб асар бугони, суратазда – кадрабазда гъоркь хъвазе колел коч1ол раг1аби рициналъул х1аял гьаризе. 

5.Цо кадраялдасан асаралъул ва авторасул ц1арал лъаялъул къецал т1орит1изе.

6.Рек1ехъе лъазаризе т1адал асаралзда т1асан рахъарал диофильиабазул цо сурат бихьизабун, гьеб асар рек1ехъе ц1алиялъул къецазда.

7.Жинда т1асан суратал рахъараб куплеталда ругел дандекквеял, метафорал, эпитетал, наку, роцен, аллитерация ратиялъул къецал т1орит1изе.

8.Пасих1го ц1алиялъул къецазда. бат1и – бат1иял диафильмабаздаса суратазул можороги т1амун, кинаб командаялъе щиб асаралда сурат кканани, гьелда рекъон, гьеб кеч1 ах1изе, яги махражалда ц1ализе т1амизе.

Г1инзул техникиял алатал х1алт1изари.

Авар мац1алъул бит1ун хъвай г1уц1араб буго аслияб къг1идаялъ раг1ухъе хъваялда т1ад – фонетикияб принципалда. Раг1ул асаралъулъ хиса – баси кколеб флектикияб мац1 бугелъул, раг1ухъе хъвач1ого рес гьеч1о  цо – цо г1алимзаби лъугьуна, раг1ул аслуц1унун, хъвазе кколин (Саидов М-С,Дж) Масала, цер абураб раг1и формабазде хисулелъул, лъабго бат1ияб аслуялда цебе ч1ола: цер – царал – цурдул . Гьедин раг1ухъе хъвазеги т1адаб буго. Бук1аниги, аслу ц1унун хъвазе: нуж – нужеца, нужер, нужеда – нужее;

Ниж – нижеца, - нижер – нижеда – ниже;

Жиб – жал – жидеца – жидер, - жидеда – жидее.

Авар мац1алъул сингармонизмалъул законги хъач1го хвезабун, жакъаги хъван батула: рукъ-рукъоб (рокъоб), пун ц1езе – пунц1еро (пенц1еро), пунц1он – (понц1он ва гь. ц. Гьединлъидал авар мац1алда бит1ун ц1алиялъул ц1акъ к1удияб к1вар буго. Графикаялъе г1олон фонетикияб законги сан гьабич1ого, геминатал – халатккун къан) къвак1ун) гьаркьал: кК, к1к1, лълъ, сс, хх, цц, ц1ц1, чч, ч1чс1, раг1ул маг1на хисулеб гьеч1они, гьезул аслу :лъ,с,х.ц,ц1, ч1 хъван тезе х1укму гьабун буго бит1ун хъваялъул комисиялъ. КК - ги, ЧЧ-ги гурони раг1ухъе хъвазе рихьизарун гьеч1о. Гьеб к1удияб заралалъул хъач1аб гъалат1 гьаб жакъаги бит1изабун гьеч1о. Рог1ул ахиразулъ загьирлъулел геминатал: ЦЦ/,цца/,лъ/лълъ/,

с/сс цо х1арпаздалъун хъвазе рихьизарун руго. Гьелъ раг1ухъе хъваялъул фонетикияб законги хъач1го хвезабулеб буго. Бук1аниги, гькебги х1ехьон авар иац1ги ч1ун буго. Гьедин ургъун рехараб квалквалал гьеч1ебани, ц1акъго бигьалъулаан школалда авар мац1алъул бит1унхъвай малъизе. Гьел квалквалал рук1аниги, бит1ун ц1ализе ц1алдохъаби ругьун гьариялъ к1иго мурад т1убала:1.Ц1алулеб, яги ах1улеб кеч1алъул маг1на г1енеккаразда мух1канго раг1изаби, ай бицунеб жо г1енеккарасда якъинго бич1ч1и. 2.Цадахъго бит1унхъваялъул масъала т1убай. Гьеб к1вар бугеб ишалъе к1удияб квербакъи бук1уна магнитофоналъул. Раг1ул устарзабаз ц1алулел жидерго асарал, яги гьунар бугел артистаз ц1алулел, ах1улел асаразухъ г1енеккизе щвей ц1алдохъабазе мисалияб дарслъун ч1ола сахго дарсида малъизе т1адал асарал гьел ругони, пайда к1удияб бук1инарищха. Гьелъул х1акъалъулъ академик Л.В, Щербаца хъван буго: «Бит1ун ц1али ч1ух1дае гьабулеб жо гуро. Бит1унхъвайго г1адин, гьебги чара гьеч1еб жо буго. Бит1ун ц1алиялъулъ кколел гъалат1ал бит1унхъваялда кколездаса лъик1ал гьеч1о, гьелъул г1аксалда дагьалги хъач1ал руго, щайин абуни, гьелъ к1удияб квалквал гьабула цоцазда рич1ч1иялъе» Раг1ухъе хъвалеб къаг1ида бугеблъул нилъер болмац1алъул, бит1ун ц1алиялъул квег1енлъиялъул бицинего ккеларо. Амма 6 – го  геминаталъул бит1унхъвай шарт1ияб къаг1идаялде бачун. Нилъер мац1алъул бит1угн ц1алиялъул ва бит1ун хъваялъул кьуч1 щущазабун буго. Геминатал дагьал рук1аниги, гьел гъорлъ ругел раг1аби авар мац1алда ц1акъго г1емерал руго. Цо – цо раг1абазулъ к1и – к1и геминат батула: Ц1ц1илиц1ц1, Ц1ц1унц1ц1ра, ссакъисс, россасс ва гь. ц. Ункъго геминат буго ункъ – ункъ ишаралдалъун жидее х1арп г1уц1араб: к1к1, лълъ, ц1ц1, ч1ч1.Цогидал бат1иял ишарабаздалъун гьел геминатал рихьизарун, къвак1ун  рахъизе кколеб гьезул аслу билулеб буго. Гьелъ буго г1урус алфавитвлде рач1аралдаса нахъе, (1938) гьанжелъизег1ан, киг1ан къеркьаниги, к1иго ишаралъул х1арпазде рач1ине к1веч1ел. Цин гьел аслулъун кколел гьаркьзде ургъизе ккола цо ишаралъул х1арпал, цинги геминатазе к1ирекъезе гьаруни, т1убала иш. Аслулъун колел раг1абазда  рач1араллъун, лълъурдул гъунги, иш  т1убалеб гьеч1о – гьединал х1арпал г1урус алфавиталда гьеч1елъул. Цо «К» - ялъул кьуч1ч1алда г1уц1ун руго жеги 5 – го бат1ияб гьаракьалъе х1арпал: К, КЪ, к1, КК, К1К1. Гьединго гьабич1ого, ресги бук1инч1о: г1урус алфавиталъул 32 х1арпалъул кьуч1алда авар мац1алъул 77 гьаракьалъе 
(фонемалъе) хассал х1арпал рахъизе ккараб мехалъ. «Авар мац1алъул бищунго зах1матаб суаллъун хут1улеб буго геминатазул бит1унхъвай ч1езаби» - ян хъван буго Шигьабудин Микаиловас, раг1ухъе хъваялъул закон бекизабизе бокьич1ого. Бук1аниги бит1унхъваялъул гьадинаб къаг1ида:

1.Раг1ул ахиразулъ (падежазул ахиразулъ) геминатал цц,лълъ,сс цо х1арпаздалъун хъван тезеян геминат раг1улеб бугони, гьелъул аслу хъван тезе:

Инсу +цца – инсуца, ди +ца, ракъу +лълъ – ракьулъ, г1ат1 +лълъ – г1ат1а +лъ; Васа + сс – васа + с – бах1ара +с.

2. а) Раг1ул маг1на хисулеб бугони, авалалдаги аслуялъулги геминат (к1ирекъараб х1арп) т1убанго хъвала: баччана – бачана, махх – мах, релълъен – релъен, раххан – рахан, накку – наку, руккел – рукел, беццизе – бецизе, ццин – цин,буххизе – бухизе.

Б) Геминат заг1иплъаниги, раг1ул маг1на хисулеб, холеб гьеч1они, цо х1арп хъван тезе: ц1ц1илиц1ц1 – ц1илиц1, россасс – росас, ц1ц1ум – ц1ум, лълъим – лъим, лълъади – лъади, ххер – хер, хурма – хурма , ххиралъи – хиралъи, ццебебигь – цебебигь, х1анч1ч1и – х1анч1и ,ч1ч1ана – ч1ана, ц1ц1али – ц1али ,ц1ц1абуц1ц1ин – ц1абуц1ин, ц1ц1ад – ц1ад, ц1ц1адиро – ц1адиро,ц1ц1ал – ц1ал, ц1ц1ам – ц1ам, ц1ц1ац1ц1ай – ц1ац1ай, ц1ц1ва – ц1ва, ц1ц1ваки – ц1ваки, ц1цек1лъи – ц1ек1лъи, ц1ц1ер – ц1ер, ц1ц1огь – ц1огь,  ц1ц1ук1а – ц1ук1а, ц1ц1умур – ц1умур, ва гь.ц. Гьединго: ццерекъад – церекъад, ццинаг1ал – цинаг1ал, хабар – хабар, ххагай- хагай, ххалалъи – халалъи, хханжар – ханжар, ххарххадизе – хархадизе, ххведер – хведер, ххер – хер,хвенехх –хвенех, ххач1ч1 – хач1, ссабру – сабру, ссаг1ат – саг1ат,ссах1-сах1,ссвак – свак,ссвади – свади, ссвери – свери, север – север, ссих1ру – сих1ру,ссолог1уч1 – солог1уч1, сих1 – сих1, лълъамияб – лъамияб,лълъик1- лъик1, лълъил? –лъил? Лълъим – лъим, лълъади – лъади, лълъугъур – лъугъур, лълъугьине – лъугьине, лълъуг1ел – лъуг1ел, лълъут1изе – лъут1изе,  лълъукъе, лълъуг1ел – лъуг1ел, лълъулълъади – лъулъади, лълъутанхъи – лъутанхъи, лълъут1 – лъут1 ва гь. ц. Гьал руго мисалалъе рачарал дагьалго раг1аби. Гьеблъиялда графикалъе г1оло нилъеда ч1валеб буго рахьдал мац1. Болмац1алдаса рик1к1алъарал бак1алъул мац1алда к1алъалел лъималаз, хъван батухъе. Ц1алула гьел геминатал, гьел гьаркьал геминатал рук1инги лъач1ого. Геминатал гъорлъ  ругел, амма хъвавулъ рихьизарич1ел алфазал бит1ун ц1ализаризе ккани, щиб г1азаб муг1алимас х1ехьезе кколеб? Хъвавухъе геминатал ц1алиялда гьевги т1ад рекъон ч1ани. Болмац1алъул рух1 бахъуларебищ? Гьединлъидал 6-7 классазул ц1алул т1охьода рихьизаризе ккани щибаб тексталда гъорлъ ругел, цо х1арпалдалъун хъварал гьалги геминатал бит1ун ц1алун. Азаазар раг1и буго цо х1арпалдалъун геминатал рихьизарурал. Гьел бит1ун ц1ализе кколарелдай?!.Кагъатги харжги ц1ик1к1ун унеб бугилан, ч1агояб адабияб мац1 ч1вазе бегьилищ? Лабиалиял абиларин, гьел «В» х1арпалдалъун рихьизарун телин. Гьаб ич1абго геминат алфавиталда жанибе бачине ва киса – кибего хъвавулъги т1убанго рихьизаризе ккола. Геминатал хасал гьаркьал ратании, щай гьел алфавитазде рач1инч1ого толел?! Гьеб рахъги т1ок1к1инабич1ого, нилъер раг1ухъе хъвалеб фонетикияб законги к1ийде рекълъун буго. Гурони, кин лъималазда малъилеб лъелъги лъелъги (хуриб бекьулеб, бижулеб хьодолаб культураги лъадалълъги) бит1ун ц1ализе. Раг1улеб щинаб бак1алда ц1алдохъанас т1убанго геминат хъван батани, гьеб гьесул гъалат1ищ кколеб? Гуро. Гьеб буго гьдинаб х1абургъараб бит1унхъваялъул къаг1ида  бахъаразул мунагь. Гьедин малъизеги ккола лъималазда, гьединго мух1канго геминаталги ц1ализаризе ккола гьезда. Г1урусмац1алъул г1адин, авар мац1алъул гьеч1о бит1унц1алиялъул словарь. Г1иц1го 18 азарго раг1и бугеб М-с. Д.Саидовасул «Аварг1урус словаралда» цо х1арп хъван толел геминатазда т1ад мухъ ц1ан, рихьизарун руго гьел. Гьелъухъ нилъ гьелъул рух1алда цере налъулаллъун руго. Цогидал словаразда геминатал рихьизарун гьеч1о, гьабизе т1адаб бук1аниги. К1ирекъараб х1арпалдалъун геминат хъвазе кколеб буго 33 раг1улъ. Цох1о беццизе абуоаб абураб раг1ул буго 70 форма. Кинабниги 2310 раг1ул хъвазе кколеб буго к1ирекъараб х1арп. Гьел киналго словарездеги росун руго. Гьелни раг1ухъе хъвалин ва ц1алилин. Цо х1арпаздалъун хъварал чанго  азарго геминат бит1ун ц1ализе кколаребдай?! Раг1улебщинаб бак1алда геминат т1убанго хъвалеб гьеч1они, (гьабсаг1ат г1адин)  чара гьеч1ого школалда х1алт1изаризе къвариг1уна «Бит1ун ц1алиялъул словарь». Бак1алъул мац1алъул словарал рахъулел рук1инч1ого. Г1елмияб марказалъги бегьилаан «Бит1ун ц1алиялъул словарь» х1адуризе. Гьеб бугеблъул бег1ерго цебеч1араб суал. Жал артистал гурин абураб жоялда нахъаги рахчун. Муг1алимзабиги т1убалоро: щивасул бук1ине ккела бит1ун ва пасих1го ц1ализе махщел. Дарсида аслияв чи муг1алим кколевлъул. Магнитафоналдасаг1аги пайда босизе т1адаб  гьеч1ищ артисталъул гьунар гьеч1ел муг1алимзабазда?! Адабияталъул муг1алимзабазги пайда босула халипабаздаса, таблицаялдаса, имг1малаздаса (плакатаздаса). Гьелги ккола берзул кумекалъул алатал. Цо – цо муг1алимзабаз, к1одо гьабун, районалъул карта бахъула. Гьелда т1ад баг1араб кьералъ  рихьизарула цереселги гьанжеселги раг1ул устарзабазул росаби. Картаялъул аххада хъвадарухъабазул сиях1ги бук1уна, гьезул асаразул – т1ахьазул ц1аралги хъвараб. Гьединго бук1уна школалъулаб курсалда жидер асар малъулел дагъистаналъулго раг1ул устарзабазул росабиги рихьизарураб литературияб картаги. Цо – цояз басмаялда бахъараб Дагъистаналъул картаялда т1ад рихьизарун рук1уна шаг1ирзабазул ва хъвадарухъабазул росаби. Дагъистаналъул адабияталъул х1акъалъулъ г1аммаб лекция ц1алулеблъул, яги миллиял адабиятазул бицунелъул, муг1алимас гьелдаса г1ат1идго пайдла босула. Цо пуланав авторасул асар малъулеб мехалъ, цебераг1иялда муг1алимас картаялда гьесул росуги бихьизабула – гьебги г1адатияб иш кколаро: гьав тумазул яги лезгиязул машгьурав шаг1ир вугин абиялда т1аде гьесул ватанги бихьизабиялъ мух1канлъи ц1ик1к1инабула. Масала, Абут1алиб Гъапуровасул асар малъулелъул, Лак районалда гьесул росу – Чуни бихьизабиялъул пайда бук1инарищха, хасго гьуб хъач1аб ракьалда бугеб мискияб росу бук1иналъул бицани, гьесул «Дир г1умру» абураб хабаралъул хинлъи ц1ик1к1ина. Салатавиялъул школазул муг1алимзабазги гьелъул ц1алдохъабазги рак1арун руго халкъияб к1алзул гьунаралъул асаралги гьенир  рахъарал цереселги гьанжиселги раг1ул устарзабазул асрал рак1арун руго. Цо – цо школазда т1убарал жилдазе  г1урал асарал данделъун руго. Гьединаб х1алт1и цогидал районазул школаздаги гькабула, амма Салатавиялъул муг1алимзабаз гьеб къиматаб хазина бегун толаро: школалъул ихтияралда ругел саг1таздасан хасаб адабияталъул курсги г1уц1ун, анкьие цо саг1атги кьун, г1ат1идго малъулеб буго жидерго росдалги т1олго районалъул фольклорги раг1ул  устарзабазул творчествоги. Рахьдал мац1алъул ва адабияталъул гьедин х1урмат гьабулеб цоги маг1арул район дида лъаларо. Гьеб кинабго районазул школаз г1адахъ босизе мустах1икъаб х1албихьи ккола. «Салатавиялъул ц1ваби», «Литературияб Салатавия» абурал х1арпазда гъоркь х1алт1улел руго гькл спецкурсал. 7 абилеб классалда байбихьулеб гьеб курс бикьулеб буго лъабго бут1аялде – байбихьулеб буго муг1алимзабазул нухмалъиялда гъорлъ ц1алдохъабаз бак1арараб халкъияб к1алзул  гьунаралъул асарал малъиялдаса, хадусел классазда – жиде – жидер росабалъ рахъарал цересел ва гьанжисел раг1ул устарзабазул адабияб  х1аракаталъул ва гьезул г1умруялъул х1акъалъулъ  г1ат1идго бицун, гьезул асаразул анализги гьабун, бачунеб буго гьеб курс. Цинги рач1унел руго т1олго районалъул раг1ул устарзабазул асарал малъиялде. Раг1ул устарзабазул кодоре щварал асразул къадаралде ва жалго авторазул г1емерлъи – данделъиялде балагьун, гьеб курс халат бахъине бегьула 2 абилеб класс лъуг1изег1ан. Гьеб курсалъе г1уц1ун буго щибаб школалда мух1канаб прграмма. Гуни гимназиялъул муг1алим Айтимирова Сидратица г1уц1араб «Литературияб Салатавия» абураб программаялъул цебераг1иялда гьадин хъван буго: 

Пояснительная записка.

Художествияб литератураялъ к1иго кумек гьабула кинабго рахъ камилан инсан куцазе, г1агараб халкъалъул рух1ияб бечелъиялъул кьуч1алда г1олилазе тарбия кьезе. «Литературияб Салатавия» абун ц1ар тараб гьаб курсалъул мурадлъул мурадлъун ккола:

.авар ва Дагъистан  литературиялъул лъай г1ат1ид ва гъварид гьаби,

.г1агараб ракьалъул раг1ул устарзабазул пагьмуялъулгун лъай – хъвай ккезаби, гьезул рух1иябгун г1амал – хассяталъул рахъ бечед гьаби,

. жидерго росдал ва районалъул т1абиг1аталдехун рокьи бижизаби.

Салатавиялъул адабият малъиялда цереч1арал масъалаби:

. ц1алдохъабазул калам цебет1езаби;

. лъазарулел поэтазул асаразе къимат кьезе ругьун гьари;

. гьезул кьуч1алда асаразулъ рихьизарурал жамг1иял гьоркьолъабаздалъун, г1адамазул г1амал – хасиятаздалъун авторас абизе ва бихьизабизе бокьараб аслияб пикру рагьи;

. ват1ан хиралъиялъул, миллатазда гьоркьоб гьудуллъи кквеялъул, г1агараб халкъалъул,  адаб х1урмат гьабиялъул асар ц1алдохъабазулъ куцай.

Салатавиялъул адабият ккола дагъистан адабияталъул бут1а, гьединлъидал гьаб курс малъулаго, х1алт1изаризе ккола литературиялъул дарсазда х1алт1изарулел киналниги методикиял къаг1идаби

. учителасул лекция,

. учителас ва ц1алдохъабаз раг1ун асарал ц1али,

. асаразул тема, идея ва художествиял рахъал баян гьаризелъун 
   гара – ч1вариял,

. куч1дул рек1ехъе лъазари.

Ц1алдохъабазе кьела т1адкъаял рефератал, докладал, сочинениял хъвазе. Дарсазде х1адурлъулаго пайда босизе ккола Дагъистаналъул ва Салатавиялъул историялъул т1ахьаздаса, районалъул «Чапар» газеталдаса республикаялъул «Х1акъикъат», «Гьудуллъи» г1адаб периодикияб печаталдаса. программаялда бихьизабун буго Салатавиялъул цересел ва гьанжесел раг1ул устарзабазул г1умру ва творчество лъазабизе. Салатавиялъул х1акъалъул к1алзул гьунаралъул асарал лъазаризе. Программа бикьун буго к1иго бут1аялде:

1. Х1Х г1асруялъул Салатавиялъул литература. Салатавиялъул х1акъалъул к1алзул гьунаралъул асарал.

2. ХХ г1асруялда Салатавиялъул литература.

Нижее рес шщвана т1адег1анаб категориялъул муг1алим, рехсарал спецкурсалъул прграммаялъул автор, поэтесса Айтимирова Сидратил творчествоялда т1асан 10 абилеб классалда т1обит1араб гьединаб спецкурсалъул дарсихъ г1енеккизе. Гьеб бук1ана г1адатияб гуреб, аслияб къаг1идаялъ жалго ц1алдохъабаз бачараб интересаб дарс. Гьениб ц1алдохъабаз темаялда рекъараб чанго сценка х1ана, ц1алана к1удияб ват1анияб рагъул фронтаздаса гьанжесел ц1алдохъабазул к1удияб умумуз рит1ун рач1арал кагътал. Сидратицаги бицана жиндирго творчествоялъул х1акъалъулъ, гьелъ ц1алана жиндирго ц1иял куч1дул, цадахъго бихьизабуна телевизоралдаса гьелъул коч1ол кьуч1алда бахъараб Салатавиялъул байбихьи, хадусеб сценария халатаб бугелъул, къокъго дарсил гьумер бихьизабун толеб буго.

Спецкурс:

Литературияб салатавия.

10 класс

Дарсил тема: «Салатавиялъул адабияталда жаниб гуниязул к1алзул гьунаразул асарал».

Дарсил мурад:

1) Салатавиялъул адабият, ц1ияб курс х1исабалда, ц1алдохъабазе гьелъул х1акъалъулъ щвараб лъай щула гьаби.

2) Г1агараб росдал к1алзул гьунаразул асаразулгун лъай – хъвай гьаби, жанралъул бечелъи, каламалъул бег1ерлъи. Мац1алъул пасих1лъи  ц1алдохъабазда бихьизаби, гьелде гьел жалго рач1инари.

3) Г1агараб ракьалде, гьелъул тарихалде, гьелъул г1адатазде ва г1адамазде рокьи бижинаби.

Дарсил алатал: видиокассета, росдал фолклоралда т1асан бахъараб росдал фольклоралдасан данде гьабураб альбом, телевизор, видиомагнитафон, З.Ильясовасул «Гуни-Салатавиялъул сси» т1ехь, ц1алдохъабаз жидецаго рак1арарал фольклориял асарал.

Доскаялда хъвай – хъваг1ай.

1. «Аралда нилъеца туманк1 реч1ч1ани, бач1унелъ нилъеда г1арада реч1ч1ула»





Р.Х1амзатов.
2.  «Огь, нуж, гьаб г1умрудул берцинлъи лъач1ел,

Рач1а  гуниялде, их щун хадуса

Ч1аго дуниялда алжан бокьарал,

Салатавиялъул муг1рузде раха …!
С.Айтемирова.



3. «Салатавия, мун – гьайбатаб т1алъи,

Гьит1инаб ах1улгох1 буго нилъей гьаб.

Гьаваялда ц1умал дагьалъ лъалхъулел,

Гьезул лебалъиялъ вассал рагъарал,

Васигат нилъее биялъ хъван тараб 

Тарих меседилаб гамач1буго гьаб…

Цебехун бицанахъе, гьанже творческиял муг1алимзабаз, заманалъул т1алабазда рекъон, дарсал кьолел ц1ия – ц1иял къаг1идаби  х1алт1изарулел руго. Гьал ц1илъабаз бахъулеб заманалде ва зах1маталде рач1инч1ого, рагьараб щиб, г1адатияб гуреб щиб, адабиятгун тарих жубараб щиб, концер – дарсал щиб, дарсазе т1убарал сценариял г1уц1улел руго. Гьезда рекъон, дарсил киногицин бахъулеб буго. Гьел дарсазда г1ат1идго х1алт1изарулел руго г1инзул ва берзул кумекалъулал техникиял алатал: муль тимедияб проектор, телевизор, компьютер, музыкиял касетал вадискал. Мисалияб бугеблъул, т1убанго кьолеб  буго Казбек районалъул Гуни гимназиялъул т1адег1анаб категориялъул муг1алим Абусинова Сиянатица кьураб «Муг1алимги мутаг1илги» абураб Ч1анк1алги Мах1мудилги г1умруялъул ва адабияб х1арагаталъул х1акъалъулъ г1амлъизабураб х1асилалъулаб дарсил план-исценировка. Гьелде муг1алимги ц1алдохъабиги лъик1 х1адурлъун  руго. Гьале гьеб.

Дарсил тема: «Мутаг1ил ва муг1алим» - Мах1мудил ва Ч1анк1ал г1умру ва адабияб х1аракат.

Дарсил мурад: Мух1амадил ва Тажудинил г1умру ва адабияб х1аракат цебеч1езаби.

Дарсил алат: Мах1мудил, Муил ва Тажудинил суратал;


Мультимедияб проектор, компьютер,халкъиял бакъналгун дискал;


Мах1мудил ва Тажудинил раг1аби хъварал плакатал;


Мах1мудил, Тажудинил т1ахьал, гьезул х1акъалъулъ хъварал т1ахьал, журналал, макъалаби;

Дарсил тайпа: Такрар гьабиялъулгун щула гьабиялъул дарс – инсценировка.


Дунялалъул къоял къварид риччазин,


Къиямасеб къоялъ шапаг1ат щвезе.


Духъ ккараб дир рокьи рукьбалъ ц1унизин.


Бец1аб лах1дуялъуб х1алхьи бук1ине…

Ч1анк1а.

Мультимедияб проекталда бихьула Ч1анк1ал сурат.

Ц1алдохъан: Нужеда бихьулеб гьаб сурат Ч1анк1ал гуро.

III. ц1алдохъан

Ч1вана

- Щив?

- Шаг1ир Мах1муд.

- Лъица?

- Живго гьудулас.

Мах1муд рагъде ун вуго,

рагъал хиралъун гуро.

Мах1муд кьалде щун вуго,

 кьалаб рак1 бук1ун гуро.

 Рокьуда ватичелъул

         тун буго инсул утар;

 Гуллида ватизелъун

 бухьун буго гьаб сапар.

Тушманасул гуллие 

гьасул черх чучуларо;

Чияр хехаб хвалие

 гьас бет1ер къулуларо.

Добго билун бук1араб 

рокьиялда ватула;

Инкъилабалъ къирараб

         къапудахъе ваккула.

Цо панаяб х1ухьелгун

        х1асраталде вуссуна;

Х1урияталде хьулгун

Мах1ачихъе вач1уна.

Нек1сияв жаллатихъе

Нажмудинихъе кола;

Гьесул хвалил малъахъа

 вахъунги нахъе щола.

Т1олго ч1ег1ераб къуват

къайисит1е буссуна;

Басралъаралъул умат

шаг1ир ч1вазе лъугьуна.

Муи хун рух1ел щварав

        Мах1мудие къор гъола.

Магьдилас, рак1 рагьарав

        гьудулас, гьав ах1ула. 

Г1арцул гвангара рагьун

гьудуласул гуллаялъ

Бусен буго балагьун

меседил г1адалнахулъ.

Гьанжеги ч1вана Мах1муд…

Шаг1ир г1емер ч1ванаг1а
ч1аго вуго хут1изе.

Бидулал т1ерхъанаг1ан 

        т1егьлъун вуго рагъизе.
Гьединал планалги, конспекталги, адабиябгун музыкалиял композициялги, сценариялги нахъе ц1унизе кола, хадубккун малъараб г1амлъизабулелъулги, х1асилалъул дарсал т1орит1улелъулги, араб материал такрар гьабулелъулги гьездаса г1адит1го пайда босизе – гьеб бугелъул муг1алимасул к1удияб зах1мат, гьесул творчество. 

   Ц1унич1его тезе бегьула бугин абизе г1ужие хъунт1арал къокъал планал, яги цох1о дарсие х1исаб гьабурал халипаби.                                                                                                                                      

      Гьеб кинабго бук1ине кола адабияталъул кабинаталда. Гьеб кколеблъул х1албихьиялъул методикияб марказлъун. Гьединаб кабинеталда рук1ине т1адаб буго: 

    1. Хасал темаби малъиялъул масалиял планал.

    2. Цо темаялда т1асан г1уц1арал г1адатал ва рагьарал  дарсазул конспектал.

   3. Цо-цо методикиял суалазда т1асан г1уц1арал г1адатал ва рагьарал дарсазул конспектал.

  4. Гелмиялгун практикиял конференциязда гьарурал муг1алимзабазул докладал.

 5. Адабитаялъул машгьурал бак1азде сапарал гьариялъул ва гьезде х1адурлъиялъул материал.

  6. Адабиятазул сардаде х1адурарал сценариязул, гьезул кьуч1алда рахъарал фильмабазул дискал, гьединго ц1алдохъабазкьурал концертал хъварал касетаби.  

  7. Классалда ва класстун къват1ир ц1ализе колел программиял асаразда т1асан г1уц1арал сценариял. Гьелги каталогалъул тартибалда рук1ине т1алъула.

  8. Лъималазе кьолел т1адкъаял хъварал карточкаби классккун, темабиккун, лъай борцине х1адурарал тестал, контролиял т1адкъаял. Гьелги класссккун, тематикмяб тартибалда рук1ине кола. 

   Гьеб кинабго классккун, темабазда рекъон, папкабазда жаниб тартибалда лъола, жилдазда т1ад бихьизабун бук1ина авторасул ц1арги, жанир ругел материалазул ц1аралги, гьел х1адурараб къоги.

    Цебехун бицахъе, бит1ун ц1алиялъул иш берцинго ва мух1канго нухда бачине кола т1оц1ебесеб классалдасаго байбихьун: щибаб фонема /гьаракь/ бихьизабулеб х1арп мух1канго абиялде к1варги кьун. Аслияб къаг1идаялъ геминатазда т1адч1ей гьабула 2абиеб классалда, амма гьелда иш къокъилъизе бегьуларо, аслияб школа лъуг1изег1ан, геминатал гъорлъ ругел раг1аби бит1ун ц1алиялда т1адч1езе кола. Бит1ун ц1алиялда бараб бугелъул бит1унхъвайги. 

   Гьабсаг1ат г1инзул ва берзул кумекалъулал техникиял алатазул рахъалъ школал хьезариялъул иш расги лъик1 гьеч1олъиялъул цебеккуниги бицана, гьанжеги такрар гьабизе кколеб бугог. Цо-цо къанаг1атал школал хут1изег1ан, г1емерисел ц1алул идарабказда, хасго росабалъ гьеч1о я телевизорал, я компютерал,магнитофонал. Руго рагъул устарбазул сураталги, тах1азе художниказ рахъарал сураталги, гьедингшо малъулел асаразда т1асан жалго муг1алимзабаз г1уц1арал сценариялги, гьезда рекъон т1орит1ал дарсазул рахъарал цо-цо кинофильмалги. Дандч1ваялде гьоболлъухъ ах1ун рач1арал раг1ул устарзабазул фотосураталги, цо-цояз автораз жидерго асарал ц1алдохъабаге ц1алулел лах1затазул кинокамералъ рахъарал кадраби. Пачалихъалъул рахъалъан миллияб адабияталда хурхарал кинофильмаби, касетал, дискал ч1езарулел къоги бач1ине бегьула, гьелъул ургъел бугев х1аким лъайкьеялъул министерствоялде вач1ани. 

   Г1инзул кумекалъул алатазул цебеккунго дагьаб бицана Адал Шараповасул жигарделъун школазде бач1араб фонохрестоматиялъул микьго касеталъул. 

    Цо-цо жигарал муг1алимзабаз бахъулеб харжалде рач1инч1о, радиоялъул ва телевидениялъул музыкалиял фоназдаса жидеего хъвазарулел руго машгьурал коч1охъабаз ах1улел программиял куч1дул ва авар театралъ лъурал пьесаби. Дагьал руго гьединал х1аракатчаг1и. Гьединлъидал ц1акъго х1ажатаб буго, х1укуматалъул т1адкъаялда рекъон, гьединал касетаздалъун ва дискабаздалъун школал хьезаризе. Гьеб ах1и х1укуматалъул бут1рузда раг1изабизе ва, хасаб программаялда рекъон, т1убазабизеккун буго. 

   Макърат1исалъул чалуялдаса пайда босиялъул ишги, г1ат1идго пачалихъалъул программаялда рекъон, т1убазе цебего заман щвана. 

     Дунял ц1ун, кинокасеталги дискалги, магнитофоналъул касеталги ричун, бечелъиялъ гъанкъулел базаргаби ругеб мехалъ, школазе х1ажатал куч1дул ва бакънал, яги видно миллиял мац1азда кибниги батуларо. Бец1аб сардилъцин кунч1и лъаларел «ц1вабзазул» мимидиялъулва къвакъвадиялъул ц1урал касетал щибаб маг1арухъе унеб ва бач1унеб Газелазда киг1аниги г1емарал руго, амма Ч1анк1ал, Мах1мудил, Ц1адаса Х1амзатил, Расулил ва цогидалги шаг1ирзабазул программиял куч1дул ратурало. Щай бегьулареб, Дакуцаги, Манаршацаги г1адин, щибаб раг1иялда бух1араб х1ухьел реч1ч1изабулел коч1охъабазда ах1изеги гьарун, школазе камилаб фонохрестиоматия х1адуризе пачалихъалъул харжалделъун. Кват1унцин гьеч1ищ нилъ гьелде рач1ине.  Кино бахъулел телефонал руго гьанже муг1алимзабазухъги. Гьездаса бегьилаан компютералда ва телевизоралда жанире росизе сураталги киноленталги.  Маг1арул мац1ги, адабиятги, мадиниятги ц1унизе ккелилан ах1и балел рук1инч1ого, гьелъие ишалъулаб квербакъи гьабизе заман щвеч1ищ цу1алдохъабазда миллияб адабияталъул гьуинлъи лъабизе. 
     

АДАБИЯТАЛЪУЛ ДАРСАЗДА КУМЕКАЛЪУЛАЛ АЛАТАЛ Х1АЛТ1ИЗАРИ

   Дагъистаналъул миллиял мац1азул адабиятазул  5 – 11 классазул т1ахьазда, гьенир малъулел асаразул авторазул гурони, лъугьа-бахъиназул, героязул сипат-сурат цебеч1езабулеб, художникас бахъараб цониги сурат гьеч1о.  Гьединлъидал г1емерисел муг1алимзабаз, х1акъикъат гвангъун цебеч1езабизе ресал ратулел руго. Гьездасан цояб, ц1ик1к1ун пайда босулеб лъун буго инсценировка. Жалго ц1алдохъабаз ролалги х1ан, г1адатияб гуреб дарсида бихьизабизе. Гьеб ккола асаралда ч1агояб рух1лъей г1адаб иш. Гьеб дандеккола г1емерисел гьит1инал асаразе. Гьеб формаялъул т1ок1лъинги бук1уна ц1алдохъабазда тексталъул х1асил гъваридго бич1ч1и, дарсида ч1аголъи. Мисалалъе босизин «Ганч1ил вас», абураб маргьаялда т1асан г1уц1араб сценировка.

Г1АХЬАЛЛЪУЛА:

1 .Автор.

2 .Рекъав Тимур.

3 .Ункъго рахъалде рит1арал караваназул бут1ул.

4 .Г1убайдула – караваназул бут1рузул цояв. 

5 .Гьит1инав вехь.                                                                                                                            

АВТОР: - Рекъав Тимур, свакараб, къечалъ тату хвараб, рик1к1ен г1емераб жиндирго аскарги бачун, Дагъистаналде вач1ана. Каспий ралъдал раг1алккун вач1унев гьес рещт1ен гьабуна сверухъ цониги ицц, лъар, г1ор, х1ор гьеч1еб байданалда. Гьесул бо къечон бук1ана. Гьелъие гьекъезе лъим босизе гьес ункъабго рахъалде рит1ана к1уди – к1удиял караванал. Лъимги щвеч1ого, гьел т1адруссун рач1анила.  Тимурил ццин бахъанила .

 ТИМУР: - Караваналъул бут1рул дихъе ах1ея!

                (г1одереги къулун, гьесда цереч1ана караваназул бут1рул)

ТИМУР: - Нуж кире щварал?  Щиб бихьараб? Щай, лъимги босич1ого         рач1арал ?!

 ЛЪАБАВГО БЕТ1ЕР:- (цадахъ) Бет1ер ч1ахъав нижер хан, Дагъистаналъул нухал зах1матал ва х1инкъи ц1ик1к1арал руго. Гьаниса киналго г1адамал муг1рузде ун руго. 

Г1УБАЙДУЛА:- (цевег1анги къан) 

Ва дир к1удияв х1аким, гьадаб цо маг1арда ватана 10 – го чахъугун гьит1инав вехь. 
Дун гьесда т1аделъана  бищун г1агарда бугеб ицц бихьизабеян .
ТИМУР: - Дуда лъарабищха ицц бугеб бак1? 

Г1УБАЙДУЛА: - Лъач1о. 

ТИМУР: (хъач1го) Щай лъач1еб?

Г1УБАЙДУЛА: - (х1елун) Гьес абуна бет1ер ч1ахъад: «Ракь г1адин , лъимги гьелъул бет1ерзабазе ххирияб бугилан. Ракь тушманасе кьезе бокьун гьеч1о» - ян. Нижеца лъимги кьеларо» - ян.

ТИМУР: (цидалъ) Кив вугев гьев вас?!

Г1УБАЙДУЛА: _ Гьагъаб чодронив вуго.

ТИМУР: - Вехь дихъе ваче!

АВТОР: - Керчаб буртина рет1арав , гъалараб к1удияб т1агъур лъурав, кодоб иргъахъ ккурав гьит1инав вехь вачун Тимурида цеве ч1езавула.

ТИМУР: - Лъида цеве эхетун вугевали лъалищ дуда?

ВЕХЬ: - (сабурго) Лъала.

ТИМУР: - Гьедин батани, дуца бихьизабе лъим босулеб ицц дир рагъухъабазе гьекьезе лъим къвариг1ун буго.

ВЕХЬ: - Дур боялъе гьекъезе  лъим босизег1анасеб гьеч1о гьеб ицц, гьит1инаб буго.

ТИМУР: - огь, дида бихьилеб буго гьеб ицц бихьизабизе дуе бокьун гьеч1еблъи! (вехьасда аск1овег1ан вач1ун) Дица бицинабила дуда гьеб!

ВЕХЬ:- (гъажалдаса буртинаги г1одобе реххулаго) Гьеб бицеян гьанжелъаг1анги г1азаб кьуна.

АВТОР: - Тимурида ва сверухъ ругезда бихьана васасул гужгад т1ут1ун бан, мугъ хъах1илал г1ужаз ц1ун бук1ин.

Г1УБАЙДУЛА: - Дие бокьун бук1ана гьес ицц бугеб бак1 бихьизабизе, амма гьев вехь гамач1 г1адав жо вуго.

ТИМУР: - (рак1 регьун) Гамач1г1адавищ?! Жея гьесул кверал кьурея! Бицинч1они, ц1алаца вухе, т1ут1ун вай! 

АВТОР: - Вехьас, г1одове виччан, буртина рет1уна. Тимурил нукарзаби гьесул амру т1убазе рортула. Амма гьел аск1оре щвелалде, киназулго беразда цеве гьит1инав вехь ганч1иде сверула.

ТИМУР: - Дур бит1араб буго, Г1ибайдула, - х1акъикъаталги гьав гамач1 вук1ун вуго. 

АВТОР: -Т1ок1алъ лъалхъич1ого, жиндирго боги бачун, Тимур Эльбрусалъул рахъалде валагьун, Дагъистаналдаса уна. Авлахъалда хут1ула вехьасда релълъараб гамач1.

       Дарсида бихьизабизе санаг1ат ккеч1они, ц1алдохъабаз гьаб сценка х1азе бегьула адабияталъул сордоялъги халкъиял асаразда т1асан г1амлъиялъул дарс т1обит1улагоги.

     Инсценировка хадубго цун, муг1алимзабаз, бицун щиб ?, хъван щиб?, малъулеб асаралъул санаг1аталъухъ балагьун, диафильмаби г1уц1ула. Лъугьа – бахъин тартибалда цебеч1езабула, гьелъги к1удияб кумек гьабула. Гьедин «лъалабго гьунар гьабурав бах1арчи» абураб маргьа малъулелъул, муг1алимас, анализалдаса хадуб, ц1алдохъаби г1ахьаллъун, г1уц1изе бегьула гьаб асаралда т1асан диафильм. Цин бицун, хадуб рокъоб суратал рахъизе т1адкъан. Цинги лъик1 ккарал суратал т1асарищун , кабинеталда ц1унула. Хадуб гьелдаса пайда босила къокъго х1асил бицине т1амулелъулги (гьеб бук1ина к1алзул изложение), г1амлъиялъул дарс т1обит1улагоги.  Бук1ине лъик1аб буго гьадинал суратал – кадраби:

     1 Ханасул азбаралда гьесул къаданиб ч1вараб меседил зани ч1ик1улеб квас меседил куй.

    2 Лълъукъараб куй рахьдал х1ориниса рахь гьекъолеб.

3 Гьит1инав вацас ч1вараб гьадабго куй г1уруца унеб.

    4 К1к1отарав к1удияв вац вахъинавулеб лах1зат.

    5 Бат1ияб улкаялъул ханасул вас хабалъе  ц1алей йик1арай яс лъутулелъул, гьелъул калош бахъи.

4  Вас хвасар гьавуралъухъ ханас кьолеб бук1араб ханлъиялдасаги ханасул ясалдасаги инкар гьабулеб лах1зат.

5  Цойги улка – ракьалда лъел ц1олей иццухъ ятарай ганщил т1ом т1ад ххурай г1адан яти, ва гьелъ т1омол «гурде» рет1иялъе г1илла бицин.

6  Гамидаги рек1инавун, ханас бах1арчи Аштарханалде т1овит1и.

7  Гама ралъдалъе ц1алей ясалъул меседил гъал бах1арчияс т1олеб лах1зат.                        
    1. Ханасул азбаралда гьесул къаданиб ч1вараб меседил зани ч1ик1улеб квас меседил куй. 

 2. Лълъукъараб куй рахьдал х1ориниса рахь гьекъолеб.

3. Гьт1инав вацас ч1вараб гьадабго куй г1уруца унеб.

4. К1к1от1орав к1удияв вац вахъинавулеб лах1зат.

5. Бат1ияб улкаялъул ханасул вас хабалъе ц1алей йик1арай яс лъутулелъул, гьелъул калош бахъи.

6. Вас хвасар гьавуралъухъ ханас кьолеб бук1араб ханлъиялда саги ханасул ясалдасаги  инкар гьабулеб лах1зат.

7. Цойги улка-ракьалда лъел ц1олей иццухъ ятарай ганщил т1ом т1ад ххурай г1адан яти, ва гьелъ т1омол «гурде» рет1иялъе г1илла бицин.

8. Гамидаги рек1инавун, ханас бах1арчи Аштарханалде т1овит1и.

  10.Ххамил ц1ураб гама ханасда кодобе кьолеб мех

12. Бец1аб рохьоб бугеб хъала гьелда цебе ахикьан чваххулеб щербеталъул, гьац1ул, рахьдал лъарал. Макказул ц1аказулъ лъабго гьайбатай яс гьенир рещт1унеб лах1зат.

 Бицунлъиялда г1уц1аниги суратал рахъаниги, гьеб диафильмаялда рекъон, къокъгоги г1ат1идгоги тартибалда маргьаялъул х1асил бицине ц1алдохъабазухъа г1емерго лъик1 бажарула. Маргьаялъул анализалъеги гьелъ к1удияб кумек гьабула щибаб лъугьа-бахъин мух1канго цебеч1езабизе. Гьенир льугьенел г1ажаибал ишал рехсола. Цинги х1асилги гьабула гьеб кколин г1ажаибал маргьабазул цоябилан. Ханзабаз кьолел улка-ракьалги, гьезул гьайбатал ясалги тун, бах1арчи инсул ват1аналде т1адвуссиналъе г1илла ц1ехани, лъималаз маргьаялъул аслияб пикруги рагьула.» Х1амаги Бац1ги» абураб маргьа ц1алун хадуб, анализ гьабулелъул, муг1алимас гьикъула: Х1амаги Бац1ги г1адамазул мац1алъ гаргадулищ? – ан. Гаргадуларин абиларищха лъималаз. 

       - Щайха халкъиял  гьел  т1амулел? 

        -Бац1илги Х1амалги ц1окоялда гъорлъ кина-кинал г1адамал рихьизарун ругел ? \ Рух1бахъун х1алт1улел, маг1ишат гьабулел – Х1ама, хъант1арал чияр гъин кваналел ккола Бац1. 

    Гьелдаса хадуб, ролазде бикьун, пасих1го ц1али т1обит1ани, вах1щияб Бац1илги х1инкъараб Х1амилги гьаракь-бакъан рекъезабун, ц1ализе ругьун гьаруни, гьеб ч1ола лъик1аб анализалъул бак1алда. Амма гьит1инабго сценка х1адуранани, гьелъул жеги ц1ик1к1араб пайда бук1уна. 
5 абилеб классалъул ц1алдохъабаз гъираялда х1ала жидерго ролал. Бац1илги Х1амилги маскаби рук1ина «артистазул» бут1рузда.

1.Цевехъан.

2.Бац1.

3.Х1ама.

ЦЕВЕХЪАН: - Цо нухалъ лъарахъ лъим гьекъолеб бук1аго, Х1амида чинхъи раг1ула. Бет1ер борхун балахьидал: бугилаха Бац1 бач1унеб. Берал ч1варкьанила, т1урт1удилаго Бац1ихъ балагьанила. 

БАЦ1: - / хъач1аб гьаракьалъ / Мун гьаб бак1алда щиб гьабулеб бугеб?!

Х1АМА: - / х1елун / Дун гьаниб щибаб къоялъ бук1уна. Хважаинас кидаго кваназе гьанибе гъола.

БАЦ1: - / т1аде-т1аде къалаго / Кидагояли гьаниб церекъад дица ч1вараб Х1маги  бук1ун буго. Гьанже гурони, дида гьанир Х1амул рук1унеблъи лъач1ого.

ЦЕВЕХЪАН: - Рух1 щокъробе щвараблъи бич1ч1ун, Х1мица Бац1ие бат1ияб бакъан бачуна. 

Х1АМА: - / ц1акъго х1елун / Гьай пакъир Бац1, бакъун батила мун. Х1алт1уца чурхъараб, ччох1оца хвараб, баккизе би гуреб, ч1урх1араб къехь г1адаб дир гьод  хъарсунилан, мун г1орц1иларо. Хераб гвадаралдаса дуе гьан гьуинал, рахь рек1арал к1уртулго лъик1. Дир рокъор ругел к1уртул кванай. Дир ункъо к1ерт буго. Эзул цоялда ц1ар Г1ЕБСА, цогиялда ХАЛАСА, лъабабилел – ЛЪАРАБ, ункъабилелда ЛЪАЧ1ЕБ буго.  /Къаси бач1а, къанккун дуего бокьараб кьела.

БАЦ1: - Х1АМА ва Х1АМА!   

ЦЕВЕХЪАН: - Х1амица жаваб кьоларо.

БАЦ1: - «Г1ебса» 

Х1АМА: - Г1ебса х1ос бан буго .

БАЦ!: - «Халаса»!

Х1АМА: - «Халаса къоно т1амун буго.

БАЦ1: - «Лълъараб»!.

Х1АМА : - Лъабабани, лъарахъго ч1валаан дуца дун.

БАЦ!: - «Лъач1елъул гурищха, рокъобеги борч1ун, Х1ама паракъат бугеб. 

ЦЕВЕХЪАН: Ццин бахъараб, гьабизе  т1аг1араб Бац1 нуц1а бекизе лъугьуна. Х1ама гьаг1дола. Гьалъул гьаркьихъе вахъун вач1арав хважаинас Бац1ги гьородахъ босизабула.

«Кьурулъ хут1арав Г1али» абураб халкъияб коч1ол анализ гьаун хадуб, лъик1аб буго бицунлъиялда гьелда т1асан диафильм г1уц1изе. Тартибалда лъугьине  ккола гьадинал суратал. 

1.Бакьулъаги вухьун, Г1али вацаз кьурулъе виччалеб лах1зат.

2.Кьурулъ Г1алиги т1ад свердолеб Нухъаги.

3. Г1алил минаялда т1ад свердолеб нухъаги рагъидасан гьелъухъ ялагьарай Г1алил эбелги. 

4. Эбелалъ къурт1асан Г1алихъе чакарул таргьаги ч1аг1дал хъабаги реххулеб сурат. 

5. Г1алил г1и жидедаго гьоркьоб бикьулел вацалги гьезда цебе Г1алил рукьбузул ц1ураб таргьа реххулей эбелги. Хадуб гьеб щуябго сурат бахъизе рокъобе т1адкъай кьезе бегъула. Лъик1 ккарал т1асарищун, гьел кабинеталда ц1унани, рес бук1уна викториназда, г1амлъиялъул дарсазда, адабиталъуялъул сардазда гьездаса   пайда босизе алат х1исабалда.

Ц!адаса Х!амзатил «Гъалбац1ги Г1анк1ги» абураб маргьа-асня малъулелъул, пайда босизе бегьула авар ва г1урус мац1азда лъималазе риччарал т1ахьазе художниказ рахъарал суратаздаса. Гьел т1ахьал росдал яги школалъул библиотеказда, яги живго муг1алимзабазул рокъор ц1унун ратании, гьез дарсие лъик1абго ч1аголъи кьелаан. Гьезда рахъарал суратазда х1айваназул бут1рул гъурал, маг1арул рет1ел рет1арал героял руго. Гьез кумек гьабула «Пилги Ц1унц1раги», «Гъалбац1ги Г1анк1ги» басняби рук1ин ц1алдохъабазда бич1ч1изабизе. 

Г1абасил Мах1амадил «Ч1ибирикъ» абураб маргьа малъулелъул, лъик1аб бук1инаан пачалихъалъул амруялдалъун ва суратаздалъун авар мац1алда мультфильм бахъани, гьеб школазде щвезабуни. 

Амма гьеб даражаялде Дагъистаналъул т1алъи бахун гьеч1елъул, мультвильм бахъиялъул иш жалго ц1алдохъабазе т1амун тани гурони, нилъер рес гьеч1о. Гьеденлъидал ц1алдохъабазе т1адкъай кьола « Ч1ибирикъил « 5 абилеб бет1ер ц1ализе ва гьениса:                                                                                                                           

«Ч1ибирикъ ун, ургъел ккарай  

Бика, квер ккун, ячун йиго;  

Данде к1анц1ун, к1ертги бач1ун,

Рек1ун т1адгун, т1урун руго» - ян 

абурал раг1абазда рекъон, сурат бахъун босизе. Кагътида бахъулеб альбомалъул т1анчида.

Муг1алимас лъик1аб х1адурлъигун, макърат1исалъул чалуялда хъвала жинцаго ц1алулеб Ц1адаса Х1амзатил «Г1акдал кеч1 « . Цинги пасих1го гьеб ц1ализе кколеб куц ц1алдохъан бихьизабила. Гьезда гьелъул х1асил бич1ч1ун хадуб, магнитафонги биччан, гьелда т1адрекъон, ц1ализе т1амила, разияб х1ал ккезег1ан. Т1оцебесеб дарсил ахиралда рокъобе кьела коч1ол роцен ч1езабизеги т1оцебесеб 10 – го куплет къиматалъе пасих1го ц1ализе х1адурлъизе. К1иабилеб дарсида т1адкъала гьел куплетал рек1ехъе лъазаризеги,  коч1ол маг1наялда рекъон, ц1игьелдерил г1елас г1ака ч1вараб куцалъул сурат бахъизе. 

   Адал Шараповасул фонохрестоматиялда / гьеб школазде щун буго / гьелда руго Х1амзатилги асарал.Дарсил санаг1атаб заманалъ г1енеккизе бегьула гьезухъги.

«Дир г1умру» абураб Абут1алиб  хабар малъилалде, гьунар бугел ц1алдохъабазда т1адкъан, яги жинцаго диафильм г1уц1ани, хабар ц1алулеб, яги бицунеб мехалда, мультимедияб проекторалъ экраналда бихьизабуни, лъималазе к1удияб интерес бук1ина. Тартибалда гьенир рук1ине бегьула гьадинал суратал-кадраби. 

Абут1алибил лъимерлъи.

1.Микьго лъимерги эбел-эменги ч1араб батракасул хъизаналъул сурат.

2.Васасул гъоркьа х1ат1идаса, рук1к1еналъ рик1ун, зазал рахъулей эбел.

3.Росдал бачазда вехьлъун вугев вас.

4. Хъап г1адаб чехьалъул, чарлъулеб мегежалъул, баг1арал  г1анабазул пахьукъебед Чалабие вас Абут1алиб «вичулев» Г1абдукъапур.

5. Абут1алиб / вас / кьурса гъоркье вортун унаго, къайи- ц1а т1ад къараб чол ч1олорхъоги гарбида жемун, гъеги хадуб ц1ан унаго, гьац1уллъарав вас, х1ет1еги тарун, кьурса гъоркье вортун унаго, чоца ч1олорхъо турк1ун, нухде вахъулеб лах1зат, цере-цере, цояв чот1а, лъабгояв лъелго унел устарзаби.

6. Перелодул г1ер ц1влев Абут1алиб къебеллъухъ.

7. Ч1арбида гурунккун кьижарав васасда Чалабица бух1араб х1ара х1унсулеб лах1зат.

8. Лъик1го г1олохъанлъарав Абут1алиб – г1иявехь муц1идал лъалаби пулев.

«Х1алт1ухъанасул г1умру» абураб Г1азиз Иманагьаевасул кеч1 малъилалде, лъик1араб бук1инаан, жидецаго ц1алдохъабаз гьеб асарги ц1алун,гъизляралъул базаркъот1ноб, къаданир кирпичалги лъун, хъубчузулъ гурунккун, кьидарал х1алт1ухъабазул сурат бахъун, гьеб школалде босун бач1ани. Коч1ол анализ гьабулелъул гьелдаса пайда босизе.

Гьеблъиялда муг1алимзабаз ресал ратулел руго киналго классазда адабияталъул дарсал берзул ва г1инзул алатаздалъун хьезаризе. Гьез г1емер х1алт1изарулел руго:

1.Гаргар х1алал асаразул инсценаровкакаби гьари. Такрарлъиялъулгин г1амлъиялъул дарсазда, ц1алдохъабаз ролалги х1ан, рихьизари.

Къокъал асарал / басняби / дарсидаго, адабияталъул сардазда клубазда х1ай.

Бицун / г1емерисел / суратал рахъун / къанаг1атаб / диафильмаби г1уц1и. Гьелъ рес кьолеб буго асаралда кколел лъугьа-бахъинал якъинго, гвангъун цереч1езаризе, гьел суратазда рекъон, х1асил бицине ругьун гьаризе, гьединго изложениялъул планлъун тезе. Т1олго асаралъул аслияб пикру-маг1на загьир гьабулеб цох1ого цо сурат бугониги, г1амлъиялъул дарсазда гьелъулги г1езег1ан кумек бук1уна: дарсида лъик1аб ч1аголъи лъугьинабула, дарсил заман т1ок1лъизабула. Масала, вацаз кьурулъе виччалев Г1алил, яги вехьасул формаялда авлахъалда  эхетарав ганч1ил васасул суратаз, гьединго ч1алдеги бахун, рач1 ги хъорщода гьоркьобе ккун, кара биххараб маймалак.

  Цо к1удияб тема малъун хадуб, яги щибаб четверталъул ахиралда такрарлъиялъул ва г1амлъиялъул,  дарсал т1орит1изе творческиял муг1алимзабаз т1асарищулел руго рак1гъеялъул формаялда Г1уц1арал г1адаталгурел дарсал. / Гьединазул цояб цадахълъеялда кьун буго/. Щвараб лъай лъугьараб бажари борцине санаг1ат бук1унеб буго: Гьале гьел: 

1. Дарсал-семинаразул.

2. Дарсал-векторинал.

3. Дарсал-семинарал.

СЕМИНАР-ДАРСАЛ Т1ОРИТ1УЛЕБ КЪАГ1ИДА.

Семинар-дарсал ккола гьанжесел творческиял муг1алимзабаз ургьарал бат1и-бат1иял тайпабазул г1адатиял гурел дарсазул ц1илъаби гъорлъе рачарал, х1аялъул формаялда т1орит1улел дарсал. Г1аммаб къаг1идаялъ гьезулъ руго «КВНалъул», «Же васал», «Же ясал», «Рек1елгъеялъул», «Адабиябгун музыкалияб композиция» , «Дарс-викторина» г1адал дарсазул г1аммал рахъал. Семинар-дарс ц1акъго данде ккола классгун къват1исеб ц1алиялъул программа т1убазабизе. СССР биххун хадуб, класстун къват1исеб ц1алул т1ахьал къват1ире риччач1о, церего рахъаразулги ц1акъго къанаг1атал жилдал гурони, школазда хут1ун гьеч1о. Программаялда абуни, классгун къват1исеб ц1али бачине хасал саг1талги рихьизарун руго, ц1ализе колел асаразул дурусаб сиях1ги буго. Гьел программиял т1алабал т1уразе ккани, семинаралъул формаялда бачинч1ого муг1алимзабазе рес бук1инч1о: советияб заманалдаго зах1матго бук1ана программиял асарал лъималазда ц1ализаризе. Гьанже абуни, х1ажатал асарал щолел гьеч1о, гьебни бигьаяб ишлъун телаан, ц1алдохъабаз художествиял асарал ц1алиялде т1убанго мугъ реххун гьеч1ебани.

       «Щайт1анмат1уялъ» / телевизор / гуккун, гьезда сипатияб каламалъул т1аг1ам лъазе толеб гьеч1о. Цебе,  «щант1анмат1у баккилалде, цо кинаб бугониги асаралъул кьуч1алда бахъараб кино бихьарабго, абизин

 «Чаран лъадарараб куц», хадубго цун гьеб т1ехь ц1ализе гъира бахъунаан: киноялдаги г1емерал хасса / деталь /, пикраби, мух1канлъаби гьоркьор риччан рук1унелъул, киноялъ гьабураб асар т1охьоца халатбахъинабулеб ва лазат босизе щолеб бук1ана. Гьанже ц1алдохъабазе бокьулеб гьеч1о, ц1алдезе санаг1атаб бак1ги балагьун, интересаб т1ехьалда т1аде къулизе. Къадараб къимат лъелилан х1инкъи кьун, муг1алимас т1адецуй гьабиялъулги  пайда бахунеб гьеч1о: т1ахьал ц1алулел лъимал 8-11 классазда къанаг1 гурони, ратулел гьеч1о. Гьединлъидал творческиял муг1алимзабаз ургъулел руго, киг1ан жидерго заманги зах1мах1тги т1ад унеб бугониги, лъималаз жидеего бокьун художествиял асарал ц1алулеб къаг1идаялъ дарсал г1уц1изе. Гьединаб къаг1идалъун лъугьана г1адатиял  дарсал г1уц1изе. Гьединаб къаг1идалъун лъугьана г1адатиял гурел, творческиял дарсазде  ц1алдохъаби х1адур гьари. Гьел семинар-дарсазул хаслъилъун ккола, школалда к1иго цадахъаб класс бугони, гьезда гьоркьор лъаялъул рахъаралъ къецал т1орит1и. Хасго гьединал дарсаз лъик1ал х1асилал кьолел руго г1амлъиялъул, такрар гьариялъул, х1асилалъул дарсазда. Гьединал рек1елгъеялъул къецазда г1уц1арал дарсазде, х1ажатал асаралги ц1алич1ого, рач1ине ц1алдохъабазул рес бук1унаро: дандияздаса къезе бокьуларелъулха лъиммалазе, рач1инч1ого ч1езеги бегьуларо: т1олабго команда гъоркье реххараб г1вадаб жо кколелъул, г1ахьаллъи гьабизе кколарел къецал рук1унарелъул.

     Гьел къецазде  х1адурула т1убараб сценарий. Мисалалъе рехсезин / цогидазулалдаса лъик1аб гьеч1ониги / Ачабаева Зайнапица анц1абилеб классалда / Кланинаул / Дагъистаналъул адабиятаялда т1асан х1асилалъул дарс т1обит1араб куц. Гьале гьелъул дарсил план: 

     Дарсил тема: Т1оцебесеб бащдаб лъаг1алида малъарал асарал лъаялъул халгьаби ва г1амлъиялде бачин. 

Дарсил мурад: Авар адабияталъул классиказул асарал малъулаго, ц1алдохъабазе щвараб лъай г1амлъизаби.

Кумекалъулал алатал: Раг1ул устарзабазул суратал, гьезул т1ахьазул выставка,Дагъистаналъул адабияталъул карта, кодоскоп.

Дарсил сценарий: Класс бикьун буго ич1-ич1 чи вугеб к1иго командаялде щибаб командаялъ дандч1ваялда коч1одалъун къецалде ах1ула дандияб:

Ниж руго ц1алдохъаби

Кутакалда ц1одорал,

Кодой щвараб команда

Кверде боссе х1адураб…

Дандиязги жаваб кьоло жал бергьине ругилан…

2 т1адкъай. Командабазе рокъоб «Огь, Г1адамал, г1адамал «абураб хабар х1адуризе ва къецазда ц1ализе. 

3.Викторин. Гьал раг1аби лъил х1акъалъулъ абуралали бицине:

1.Гьит1инго гьес инсуе г1оло куч1дул ц1алулаан.

2. «Гьаб дур ват1ан гуро, мун дурго дове а».

3. « Дие кьолораб чу кьолеб бук1ана». 

4. Дунял-г1аламалъе г1ищкъул рукъ барав.

5. Жергъен гъартун карав.

6. Г1ок1к1олгун рагъде вахъарав.

7. Къаси рокъоса къват1иве ах1ун арав, араб бак1 лъач1ев.

8. Росулъ хабзалалъ вукъарав, хоб батизе к1оларев.

9. Ханас берал рахъарав ва гь. ц.

4. Рек1ехъе куч1дул ц1али / анлъ-анлъ куплет /

а/ т1оцебесеб командаялъ Мах1мудил «Марям» коч1олъа.

б/ к1иабилелъ – Элдариласул «Жергъен гьартун ккана» абураб коч1олъа.

5. Кепал, махсарадал харбал ургъизе вац1ализе.

Гьит1инабго мисал:
-Зазг1али, дурр габур т1еренлъизе кида байбихьараб?

-Дир габур т1еренлъизе байбихьараб х1акимзабазул гарбал риццалъизе байбихьараб мехалъ, - ан абуна гьес.
6. Кицабазул ахир / х1асил / абизе.

12- го кициялъул цебесеб бащалъа кьун буго. Хадусеб бащалъи абизе ккола иргадал иргадал ирга щвараб командаялъ.

Мисалал: Ургъун раг1и гъваридаб…/ гъвалил т1ат1и биатаб./

«Г1едераб лъим… / ралъдахъе щоларе /

Мац1алда ракьа гъеч1ила… / бокьанщинаб бицунге / ва гь. ц.

7. Пантомима. Раг1и абич1ого, кверзул ишаназдалъун «Г1онк1к1олги дирги ккараб» бихьизабизе:

 а/ т1оцебесеб командаялъ г1унк1к1 кквезе щвезег1ан;

б/ к1иабилелъ –г1унк1к1 ккуралдаса лъуг1изег1ан.

8. Викторина – 2. Кинаб коч1олъа лъил раг1аби ?

Лачен цебе къот1ун, ц1умал киниги,

Гьалда хадуб буго бортулеб къокъа. 
/ Парту Пат1има /.
 Рак1алда унге, цолъун гьеч1они,

Кин суал лъуниги, лъалеб т1адагьлъи.

 / « Г1акълудал ралъад « - Г1алих1ажияв./ 

Лълъурдул меседилаб бисг1оралъул чан.

Чучунищ, эбелхвад / нухлъул раг1алда.
  / « Зигара буго». Г1анхил Марин./
Гьенисаги вилълъана,

Росураг1алде щвана;

Росураг1алда йиго 

Ч1ух1ав наибасул яс.

/ «Жергъен гьартун ккана» …Элдарилав.

Дунги, йокьулейги, рокьи балайги

Бицаде хут1ана хал гьабуразе.

/ Мах1муд.» Рек1ел гьаваялъул …»
9. « Огь г1адамал, г1адамал «абураб темаялда ургъарал харбал ц1али.

10.  Капитаназул къецал.

а/ . Т1оцевесес бицина Батирайил г1умруялъул.

б/. К1иабилев капитанас Мах1мудил г1умруялъул.

11.     Дарсил х1асил данде боси.

Щибаб церерахъиналъе ч1езарурал къиматал / баллал / лъола.

Бергьуна гьел баллал ц1ик1к1ун щвараб команда.
Гьебго къаг1идаялъ т1орит1улел руго классгун къват1исеб ц1алиялъул х1асилалъулал дарсалги.

К1удиб х1адурлъиги гьабун, нилъедаса аразул цебесеб г1агарлъиги ах1ун, ч1аго ругел дарсазда г1ахьал гьарун, анкьие цо-цо саг1атги кьун, семинаразул формаялдат1ори т1орит1улел руго росдал ва районалъул раг1ул устарзабул г1умуялъул ва творчествоялъул х1акъаялъулъ бицунел дарсалги. Гьеб курсалда ц1ар тун буго «Салатавиялъул ц1ваби», Росдал ва районалъул раг1ул устарзаби». Гьединал курсал т1орит1улел руго Салатавиялъул г1емерисел школазда.  Гьел саг1талги кьолел руго школалъул ихтияралда ругел саг1таздаса. 

Нижее рес щвана Гуни гимназиялда Абусинова Сиянатица 2 абилеб ллассалда т1обит1араб «Росдал фольклор ва поэзия» абураб дарсида г1ахьаллъизе. Дарсиде ах1ун йик1ана гьебго гимназиялъул муг1алим – шаг1ир Сидрат Айтемирова.  Гелъ жинцагоги жиндирго классазда гьебго курс г1уц1ун буго гьеб курсалъул г1ат1идаб планги. Гьеб дарс араб куцалъул сурат цебеч1езабивзе гьаниб бихьизабулеб буго гьеб дарсил къокъабго план. 

1. Муг1алимасул цебераг1и.

2. Росдал фольклоралда т1асан   сценкаби х1ай – « Годек1аниб», х1ала васаз. «Гъаст1абак1» -х1ала ясаз.

3. Халкъиял куч1дул / маг1аби / рик1к1ин, ах1и.

4. Росдал поэзия. Жакъа гьоболлъухъ йиго   Сидрат Айтемирова.

5. « Гуни – Салатавиялъул сси абураб коч1ол кьуч1алда бахъараб кино бихьизаби телевизоралдасан.

6. Раг1и кьола шаг1иралъе. Къокъго бицуна ц1алдохъабазе жиндирго шиг1рияб х1аракаталъул, ц1алула гьезие чанго лирикияб кеч1.

7. Ц1алдохъабаз ах1ула, рик1к1уна гьелъул куч1дул.

8. Ц1алдохъабаз кьурал суалазе шаг1иралъул жавабал.

9. Дарсил х1асил гьаби.  

Гьединал творческиял дарсазде муг1алимги лъималги лъик1 х1адурлъулел руго, гьелъул сценария цалдохъабазухъе кьола анкьалъ цебе, щивасеги киназегоги бук1уна бикьун ккараб т1адкъай / сценкаби х1азе, куч1дул ах1изе, рек1ехъе рик1к1ине, ай театралъул артистаз г1адин, репетициялги гьарун, х1адурлъула. Гьелъ лъик1ал х1асилалги кьолел руго.

Творческиял муг1алимзабазул х1асибалде босун, бахъараб буго семинаразул формаялда классгун къват1исеб ц1алул программа т1убалеб къаг1ида / методика /. Микьабилеб классалда классгун къват1исеб ц1алуда т1асан т1обит1улеб анкьабго семинар-дарсил сценариял рахъун рук1ана 
« Х1акъикъат» газеталдаги. 

 Аслияб масъала кколелъул прпграммиял асарал киназего ц1али.

Муг1алимасул т1адецуй гьеч1ого, программиял асарал ц1алулеб къаг1идаги батана муг1алимзабазда: гьеб ккана рак1гъеялъул формаялда къецазул кьуч1алда, КВНалъул « мах1»  бугел х1аял т1орит1изе ц1алдахъаби х1адур гьари. Гьелъие бищун санаг1атаб форма батана СЕМИНАР - ДАРСАЛ.  Гьебги шарт1ияб ц1ар буго. Гьелъ рес кьола малъулеб асаралъул гъварилъуде раккизе, щвараб лъай т1ок1к1инабизе, г1амлъизабизе. 

Гьелъ ц1ик1к1унго кумек гьабула хъвадарухъанасул художествияб / сипатияб/  дунялалде каву рагьизе, сипатияб каламалъул т1аг1ам лъазе, жидецаго ролалги х1ан, художествияб образ ч1аго гьабизе. 

Семинар-дарс т1обит1изе бегьула бат1и-бат1ияб къаг1идаялъ. 

Г1амлъиялъул, х1асилалъул  дарсал  ругониги, семенарин абич1ого, «Адабияталъул годек1ан», «Шиг1рабазул гъаста», Адабият хириязул гургинаб стол « ва гь. ц. Кинаб ц1аралда гъоркь гьел т1орит1улел ругониги, гьениб аслияб шарт1лъун бук1уна цебеккун гьабураб х1адурлъи. Жибго адабиятги раг1ул устарзабаз г1уц1араб Г1АЖАИБАБ рух1ияб дунял кколелъул, лъималги хинлъизе ккола гьелъул ц1адулъ.  Кинха гьеб гьабилеб? Гьелъие х1ажалъула СЕМИНАР-ДАРС адабиятаялъул байрамлъун лъугьинаби. Гьелъие гвангъараб мисаллъун ч1ола авар адабияталъул муг1алималъ Хунзахъ районалъул Бакьайч1иб школалда т1обит1араб жидерго росулъа пасих1ав шаг1ир     Гъазимирзаев Х1ажил г1умруялъул ва адабияб х1аракаталъул бицараб, хасаб сценариялда рекъон г1уц1араб Дарс. Гьеб адабиябгун музыкалияб компоцициялда  г1ахьаллъулев вуго 19 ц1алдохъан. Иргадал гьезго бачунеб буго гьеб тадбир. Гьезул х1адурлъиялъул ц1алдохъабаз рокъоб бицун лъараб росдал жамаг1аталъ гьарун, гьеб, театр г1адин, бихьизабун буго росдал клубалда. Занк1ун клуб ц1ураб росдал жамаг1аталда цебе кьун буго  ДАРС. Руччабазда маг1у кквезе к1веч1ого, г1емерисел г1одулел рук1ун руго. Х1ажил куч1дул абуни байбихьул классаздаса бахъараб лъуг1изег1ан авар адабияталъул курсалдаго программиял асараллъун руго. Гьединал гьеч1ониги,  гьелде г1агараб дарсал г1емер кьолел руго. Гьединал гьеч1ониги, гьелде г1агарал дарсал г1емер кьолел руго САЛАТАВИЯЛЪУЛ муг1алимзабаз. 

Ц1алдохъабазул гъира бук1уна къецазда г1ахьаллъизе. Ц1ализе кколел асаразда т1асан ургъула дандиязе кьезе «сих1ирал»  / мант1икъал / суалал; жигар бахъула щибаб церерахъиналъулъ дандияздаса бергьине. Гьединлъидал цо нухалъ гуреб, чанц1улго т1адруссун ц1алула семинаралде росарал асарал.

Къецаразде росулел яги росизесел асаразул тематикаялде балагьун, семинар-дарсалги рук1ине бегьула бат1и – бат1иял. Амма руго киналго семинар-дарсазе г1аммал рахъалги.

Класс бикьула к1иго командаялде. Щибаб командаялъ вищула жидерго командирги. Команда г1уц1улаго, х1исабалде босула жалго лъималазул мурад : гьудул-гьалмагълъи, рукъалъ г1агарлъухъ рук1инги. Ц1алдохъабазе бокьухъе кома ндаби г1уц1ун бажарич1они, можоро бахъила. Кьуч1аб г1илла гьеч1они, ц1алул сон лъуг1изег1ан, командаби хисиларо. Ц1алдохъабазул къадар, жутал ккун, бащдаб гьеч1они, т1ок1лъарав ц1алдохъан тела муг1алимасул кумекчиялъун, яги жюриялъул членлъун

Киналго ц1алдохъабаз ц1али ккола семинаралде росарал асарал, гурони къецазда г1ахьаллъизе гьезда к1оларо.

Щибаб командаялъе кьола цо -к1иго / к1одолъиялде балагьун / асар.Эркенаб заманалда данделъун, х1алт1ула гьелда т1ад.


                    ШИГ1РИЯБ АСАР ККАНАНИ:

1.диафильм г1уц1ула;

2. х1адурлъула цадохъгоги к1и-к1иккунги рек1ехъе ц1ализе. К1удияб асар / поэма /  бугониги, куплетал рикьула командаялда гьоркьоб, ц1акъго к1удияб бугониги, к1вар бугел бак1ал т1асарищула.

ХАБАРНИГИ, КЪИСАЯЛЪУЛ КЕСКАЛНИГИ РУГОНИ:
1.Гьенибги г1уц1ула жидерго диафильм. Командирас яги гьес т1амурав чияс гьел суратазе баян кьола. 

2. Г1уц1ула сценкаби ва гьел х1ала къецазда.

ДРАМАЛЪУЛ АСАР БУГОНИГИ:
Цо- цо лъугьа-бахъиналъул суратал рахъула ;
х1адурлъула к1вар бугеб лъугьа-бахъин / пардав / х1азе

Жюриялъ баллаздалъун къимат кьола суратазул выставкабазе.

Суратазе, диафильмабазе баян кьураб къокъабго доклад гьабула командирас, яги гьес т1адкъарав ц1алдохъанас. 

Гьелъие баллал лъола.

         Семинаралъул сценариялда рекъон, щибаб церерахъиналъухъ ч1езарула хасал баллал.

Кеч1 ах1иялъул, пасих1го / х1оралда, яги цо-цоккун / ц1алиялъул къецал. Гъезиеги хасал баллал ч1езарула.

4.Щибаб командаялъ рихьизарула жидецаго1адурарал сценкаби. 

5. Т1орит1ула викторинал. Гьезиеги кьола баллал. Гьелъие: коч1охъа, харбилъа, пьесаялдаса рат1аросун карточкабазда хъвала т1убараб предложение – коч1ол к1ижугьа, хабаралъул ва пьесалъул г1ахьалчаг1азул  калам, суал, жаваб, яги пуланав героясе гьабураб сипат-сурат, яги гьесул рукъ-бак1асул сурат цебеч1езарулел раг1аби.

Гьел рук1ине кола, ц1алдохъан рик1к1ун, цо-цо, к1и-к1и. Гьелги 

 Т1ад  хъван, гьарула «белтал». Столалда т1ирит1ула гьел. Муг1алимас, яги семинар бачунес иргадал щибаб командаялдаса билет босизе ва жаваб кьезе ах1ула цо-цоккун ц1алдохъаби. Билет босарас 10- 20 секундалде жаваб кьезе ккола, щив авторасул кинаб асаралдаса росарал раг1аби гьел кколеяли баян гьабун. Авторги асарги лъани – к1иго балл щола, авторасул яги асаралъул ц1ар мекъи ккани, кьола Цо балл. К1иябго лъач1они, хут1ула цониги балл щвеч1ого. 

Гьедин иргадал церерахъуна киналго ц1алдохъаби. Ахир лъола командирас.

6. Гьебго формаялда т1орит1ула аслиял раг1абигун цадахъ кьурал эпитетаздалъун авторги асаралги лъаялда т1асан т1орит1улел къецал.

Г1иц1го 8-11 классазул ц1алдохъабаз т1адеги баян кьезе кола гьеб эпитеталъул к1варалъе, щай шаг1ирас гьеб х1алт1изабурабали бицине ккола, ай авторасул мурад рагьизе т1алъула. Гьединлъидал гьел къецазда кьола лъабго балл / т1асияб рахъ/ . 

7. Гьебго къаг1идаялъ т1орит1ула бит1араб дополнениегун цадахъ росарал сказуемоздалъун авторги асарги лъаялъул къецал. Гьенибги т1адеги баян кьезе ккола гьеб иш хъат1улеб героязул образ рагьизе гьезул бугеб к1варалъе. Масала, велъана, гьимана, г1аг1адана, яги гъорлъанго хъунхъудана, - ян абуни, гьел раг1абазул щибалъ героясул г1амал хасияталъе къимат кьола. 

8. Шиг1риял асразда т1асан семинар т1обит1улеб бугони, интересаб творческияб г1уц1изе бегьула командабазда гьоркьоб.

Цебеккун шиг1рияб калам херхине малъун бугони, бегьула щибаб команда цо-цо коч1ол куплет ургъизе т1амизе. Гьединаб х1адурлъи бук1инч1еб классалда бегьула малъарал, гьединго малъулеб бугеб коч1олъа мухъал нахъе-цере рачал, яги мухъазда жанир раг1аби, нахъецере рачун, наку бекизабурал куплетал рук1алиде   къецал г1уц1изе. Гьел куплеталги 
«белтазда» хъван рук1ина,  щивав ц1алдохъанасе цо-цо кколеб х1исабалда.   К1иябго крманда бат1а-бат1аго ч1ела, гьезул членаз цоцазе кумек гьабизеги бегьула. 

         Авторасул бук1ахъе, куплет рук1алиде бачаразе т1асияб балл   чваххиги ц1унун, накуги рекъезабун, амма раг1абазул бак1ал хисизарун хъваразе цо  баллалъ къимат г1одобе бачуна.

Куплеталъул цо мухъ рекъезабун батани, цо, к1иго  батани, - к1иго,  лъабго батани, - лъабго балл кьола. Цониги бит1ун батич1они, команда мах1румлъула щуго баллалдаса. 

Драмиял асараздаса « белтаздаса « хъвала цо г1ахьалчияс кьураб суал, жаваб, яги цо героясул каламалдаса т1убараб предложение. Гьелги рук1ина киналго ц1алдохъабазе г1урал.  Ц1алдохъабаз иргадал « белтал» росула ва 10 – 15 секундалде жаваб кьезе кола щив герояс лъидехун гьел раг1аби абулел  ругеяли, кинаб пьесаялда гьел героял ругелали. Гьел раг1абаз кинав чилъун герой вихьизавулевали баянги кьезе ккола 8 – 11 классазда.

      Классгун къват1исеб ц1алула т1асан т1обит1улеб семенаралде х1адурлъизе кьола т1убараб моц. Гьелъие х1адурараб сценария бук1уна адабияталъул кабинеталда. Гьелдаса щибаб командаялъ хъвала жидеда т1аде кколел ишал, рук1ине ругелали.

Бокьараб бак1алде данделъун, х1адурлъизе бегьула щибаб команда.

Амма репетициялъе бат1а-бат1аго рач1уна гьел муг1алимасухъе. Гьесдасан командабазе щвезе ккола х1ажатаб режиссёрлъиялъулаб кумек.

        Хабариял асаразда т1асанги т1орит1ула интересал семинарал.

Хабариял асараздаса росула сипат-сурат гьабурал предложениял.

Лъазе ккола гьездасан щив герой гьев кколевали, кинаб асаралдаса босарабали, гьединго героязул калам / суал-жаваб / хъвала карточкабазда / 

«белтазда» / . Лъида-лъида гьоркьоб гьеб гара-ч1вари кколебали, ва кинал чаг1игун раг1ул бет1ергьаби гьеб каламалъ рихьизарулелали бицине т1алъула. Гьединго командабаз цоцазе кьезе мант1икъал - «сих1ирал»  суалал х1адурула ц1ализе  асаразда т1асан;  гаргар х1алаб бут1руздаса х1азе сценкаби х1адурула, г1уц1ула диафильм / харбилъ / къисаялда рехсарал предметаздалъун ки нал героязда гьел хъат1улелали, ай асаралда жаниб гьезул бугеб к1вар бицине ккола. Гьелги росула къецазул «белтазде». Гьединго хабариял асаразул героязул махщел-гьунар бихьизабулел алаталгун цере  рахъуна цо командаялъул г1ахьалчаг1и, дандияз бицине ккола гьев героясул ц1арги, кинаб ва лъил хабаралдаса / къисаялдаса / гьев кколевалиги. Масала, иргъахъгун вехьасул формаялда цевесан арав чи. Гьединго бихьизабила пантомима / раг1и абич1ого, кверзул, берзул ва гь. ц. ишарабаздалъун цо иш, лъугьа-бахъин цояс, яги 2- 3 – гояс бихьизаби. Гьелъие баян кьезе ккола дандияз. Гьезда лъач1они, командирас бицина кинаб хабаралдаса кинаб иш гьеб кколебали; балалги гьезие жидеего хъвала.                                                                                                                                                                                                              

Цо дарсида гьединаб семинар-дарс т1обит1изе бажаруларо.

Гьединлъидал клаатун къват1исеб ц1алуда т1асан семинар гьабула ахираб дарсида, ва гьеб халатбахъуна т1олабго композиция лъуг1изег1ан. Гьел къецазухъ балагьизе рачине / рач1ине / бегьула 5 – 11 классазул ц1алдохъабиги. Гьеб адабияталъул гьит1инаб байрамлъун бук1унелъул, т1обит1изеги лъик1аб буго школалъул клубалда. Цогидал классазул ц1алдохъабаз мисал босизе жо гьениб г1емер бук1уна.

Рехсараб къаг1идаялъ семинар-дарс т1обит1и нилъер муг1алимзабазе ц1ияб жолъун кола. Гьединлъидал ц1акъ к1удияб к1вар буго т1оцебесеб семинар-дарс адабияталъул, гьеб аваданго ва рек1елгъеялъул формаялда иналъул, цогидал классазул лъималазе гьеб кепаб, рак1балеб, интересаб театрлъун лъугьиналъул. Гьеб т1адег1анаб даражаялда иналда бараб бук1уна хадусеб семинар-дарсги.

       Семинарал-дарсал т1орит1изе  5 абилеб классалдаго лъимал ругьун гьаруни, хадусел классазда муг1алимасул г1емераб заман эркенлъула. Цинги 8-11 классазда муг1алимасул нухмалъиялда гъоркь х1адурула семинар-дарсазул сценарий хут1анщинаб х1адурлъиялъул х1алт1аби гьарула жалго ц1алдохъабаз. Гьедилъидал байбихьуда семинар-дарсазде ц1алдохъаби х1адур гьарулаго, араб заманалда муг1алим барахщизе кколаро – «зах1мат бихьич1ого, рах1ат щоларелъул». 

     Жиндир  х1алт1ул лъик1ал х1асилал раккизе бокьарав муг1алим заманалдеги зах1маталдаги  вач1унев гьеч1олъи бихьула гьезда ратарал методикиял нухаздасан.

    Рехсараб къаг1идаялъ классгун къват1исеб ц1алиялъул прпграмма т1убалеб бугони, гьелъ   кьолеб к1удияб рух1ияб пайдаялъул бицинего ккеларо. 

    Муг1алимас щибаб семинар-дарс араб куцалъул х1асилал гьарула, лъугьинч1елги лъик1 ккаразулги номерал хисабалде росула; сценариялда х1ажатал хиса-басиял гьарула, ва хадусел соназде ц1идасан къач1араб сценариял нахъе ц1унула адабиятаялъул кабинеталда: бокьарав муг1алимас ва ц1алдохъабаз пайда босизе бук1ине . 

     Классалда малъулел асаразда т1асан т1рит1улел г1адатиял гурел дарсаздаги гьебго къаг1ида х1алт1изабула, амма гьениб къецазде босула 45 минуталда жаниб х1азе к1олеб материал. 

Классазда т1оби1улеб семинар-дарсил сипат-сурат цебеч1езабизе, камилаб гьеч1ониги, мисалалъе рехсезин Гуни гимназиялъул аврмац1алъул муг1алиб 3 .Б ? Базаевалъ халкъияб к1алзул гьунаралъул асаразда т1асан 5 абилеб классалда рек1елгъеялъул формаялда кьураб дарсил план. Гьале гьеб: / Гьаб планалде рекъон г1уц1араб сценарий к1удияб бугилъул, дарсил гьумер бихьизабун толеб буго /.

 Дарсил тема: Халкъияб к1алзул гьунар такрар гьаби.

Дарсил мурад: нилъее умумуз ирсалъе тараб, к1алзул гьунаралъул асарал лъималазда лъай. Гьезул кьуч1алда лъимал лъик1лъиялдехун ц1ай . Лъимал маргьабазулъ ругел анищал , хьулаздалъун бач1унелде божизари. Теория такрар гьаби. 

Дарсил алатал : лъималаз рахъарал суратал ( маргьабазул героял ) , шарал, маргьаялъе  рукъ, кроссвордал. 

Доскаялда хъвай – хъваг1ай: Аралда нилъеца туманк1 реч1ч1ани, 

                                                         Бач1унелъ нилъеда г1арада реч1ч1ула.

                                                    Дарсил план:

1. Командиралъ суалал

2. Инсценировка

3. Бокьараб кеч1 рек1ехъе ц1ализе.

4. Суратаздасан маргьаялде ц1ар бицин

5. Кроссвордал.

6. Капитаназул къец

                                                                  Дарсил ин:

Класс бикьила к1иго командаялде:

Командаялде ц1арал: «Бег1ераб калам» 
                                           «Бах1арзал»
Учителасул цебераг1и: 

Лъимал жакъа нилъеца рагьулеб буго к1удияб гъамас, гьаб гъамас лъимал кола г1ажаибаб. Гьаб гъамасалда жаниб буго к1удияб бечелъи нилъер хазина. Гьаб гъамас рагьизе ккани, суалазе жавабги кьун, рич1изе гьаб. Суалал: 1.Халкъияб к1алзул гьунаралъул асаралин кинал асаразде абулел. 

2.Кина – кинал халкъиял к1алзул гьунаралъул асарал нужеда лъалел. Учителас рагьила гъамас.

1.Кина- кинал маргьаби нужеда лъалел?

2.Маргьабазе баян кьезе? ( к1иябго командаялъ инсценировка –маргьаби )

3.Кинаб бицен нужеда лъалеб?

4.Биценалъе баян?

1. Суратаздасан маргьаялде ц1ар бицине.

                                  Кроссвордал:

Г1ЕБЕДЕ:

1. Вацаз кьурулъ тарав вас.

2. К1ал гьеч1еб – цаби ругеб

Ч1амулеб къулч1улареб

Г1ОДОБЕ:

1. Х1асил гьабич1о,  цеберехараб бег1ераб пикру, маг1на    гъваридаб гвангъараб сипат.

2. Вехьасул т1ил.

3. Дагъистаналде к1анц1арав, рекъав тушман.

	


	


Г1ЕБЕДЕ: 

1. «Лъабго гьунар гьабурав бах1арчи» гьеб ккола..

2. Цо кинаб бугониги к1очонареб тарихияб лъугьа – бахъиналъул яги инсанасул бах1арчиялъул х1акъалъулъ бицунеб халкъияб к1алзул гьунаралъул асар.

Г1ОДОБЕ:

1. Щибги кьун , Г1али вацаз кьурулъе виччарав.

2. Х1амил цояб к1ерталде ц1ар.

3. Сунца кумек гьабурав вацаз рехун тарав Г1алие.
КАПИТАНАЗУЛ КЪЕЦ:

Заманги ц1ан, лъималаз кьвагьизаризе ккола шарал ва х1арпазул кумекалдалъун г1уц1изе ккола маргьаялде ц1ар.

К1иябго командаялъ кьела   цоцазе лъабго суал.

Дарсил х1асил гьабила. 

Лъимал нилъеца жакъа къалеб буго гьаб гъамас, амма дир рак1 ч1ола нуж зама – заманалда гьенире раккилин.

А Д А Б И Я Т А Л Ъ У Л       К А Б И Н Е Т

Халуцун техника цебет1олеб гьаб заманалда ц1ик1к1араб ресал руго адабияталъул дарсазда берзул ва г1инзул кумекалъуллал алатаздаса г1ат1идго пайда босизе. Гьелъие бищунго цебе х1ажулъа лъик1го хьезабураб адабияталъул кабинет. Т1адег1анаб даражалда адабияталъул дарс ин бараб батани муг1алимасул творческияб гьунаралда, гьедиг1анго к1удияб к1вар буго гьес х1алт1изарулел  кумекалъулал алатазулги. Гьеб рахъалъ адабияталъул кабинеталда ч1езаризе кола г1адатиялги техникиялги кумекалъулал алатал. Гьедин хьезабураб кабинет жакъа росабазул школазда ц1акъго къанаг1атаб жо буго. Мокърукьа   г1ебеде я квер, я бер щоларелъуб къадада рарал раг1ул устарзабазул сураталги теориялъул баянал хъварал стендал гурони, гьеб кабинеталда гьабин абизе жо батуларо. Советияб заманалъго рук1арал киноаппараталги пластинкабиги школаздаса т1аг1ун руго, т1аде бач1араб ц1ияб техникаги гьеч1ого, г1емерисел адабияталъул кабинеталин ц1ар лъурал рукъзал ч1орого руго. 

       «Адабияталъул кабинет – гьеб ккола хасгьабун г1уц1араб, жинца ц1алдохъабазулги муг1алимзабазул зах1мат г1елмияб даражаялда бачунеб, адабият малъиялъул иш г1елмияб т1алабалда т1обит1улеб марказ» - ан хъвалеб буго Л. П. Прессманица.

       Г1иц1го адабият хирияв творческияв муг1алимасул зах1маталдалъун г1уц1изе бегьула гьединаб кабинет.

     Адабияталъул кабинеталда жаниве ц1алдохъан лъугьуна, сипатиял асаразул ахикье г1адин.

Прессман Л. П.  Кабинет литературы; Пособие для учителей – 2-е

                              изд. ; доп. – М. : Просвещение, 1983, с. - 4 

Художествияб асаралде рокьи базаби ккола адабияталъул муг1алимасул зах1матаб, амма ц1акъго х1урматияб х1алт1и.

    Ц1алдезе гъира, т1ехьалде рокьи жибго жиндасанго бижулеб жо гуро. А дабияталъул кабинеталда сипатияб раг1уде ц1алдохъанасул рух1ияб т1алаб бижизабиялде буссараб бук1ине ккола кинабго рахъ. Хадубккун ц1алдохъабаз щиб махщел т1асабищаниги, жидер рух1ияб т1алаб т1обит1изе лъик1аб т1ехь г1адаб жо бук1унаро. Т1охьоде рокьи базабизе, гьеб хисулареб рух1ияб т1алаблъун лъугьинабизе муг1алимасда к1вани, г1умруялъго рек1елъе х1асратаб кунч1и бач1уна гьезул, ц1ияб яги  къанаг1атаб нек1сияб т1ехь бихьарабго, щиб кьунги, гьеб босизе ва ц1ализе гъира бахъуна.

         Гьединаб тарбия кьолеб бак1лъун кабинет лъугьине ккани, гьеб камилго г1уц1изе кола. Кабинет г1уц1и абуни бигьаяб иш   гуро: гьелъ г1емераб заманги, зах1матги, ях1бахъиги т1ала  гьабула. Живго лъугьун, цох1о муг1алимас гьеб г1уц1улеб ва  хьезабиялъ  бугони, ц1алдохъабазе тарбия кьеялъул иш бортула ва г1одоб    хут1ула. Гьеб абуни муг1алимас аслияб жолъун рик1к1ине ккола. Гьеб бук1ине ккола ц1алдохъабазулги муг1алимасулги цадахъаб х1алт1и. Цадахъ лъугьун кабинет г1уц1иялъ ва гьеб хьезабиялъ ц1алдохъабазе кьола лъайги лъик1аб тарбияги. Т1ахьаздалъун ва х1ажатаб къайиялдалъун кабинет хьезаби школалъул г1умруялда жаниб г1адатлъун лъугьине ккола. Гьединго адабияталъул кабинеталда х1лт1иялъ школаги ц1алдохъабазе жидерго рукълъун лъугьуна. Лъик1аб кабинет лъугьани, - гьеб ц1алдохъабазул роххел, гьезул х1алт1ул х1асил. Жидецаго г1уц1араб кабинеталдаса лъимал ч1ух1ула, гьез гьб ц1унула ва т1адеги бечед гьабула.

Кабинет хьезабизе ккола ургъун, тартибалда; берцин бихьизе, ц1аруе г1оло дарсида жиндаса пайда босулареб жо гьениб лъезе бегьуларо.

Программаялъул т1алабал камилго т1уразе рес кьолел кумекалъулал алататалги, аслияб жо, - классалдаги рокъобги ц1ализе кколел асаралги дандегьари, гьезие санаг1атаб бак1 бати творческияв муг1алимасул х1урматияб иш ккола.       

   Кабинет хьезаби цо иш буго, гьелдаса муг1алимасги ц1алдохъабазги г1акъилго пайда боси ва босизе лъай  ккола аслиял жо. Гьеб иш берцинго инее ккани, кабинеталда данде гьабунщинаб жо бук1ине кола дурусаб тартибалда жинди-жиндир бак1алда: я муг1алимас, я ц1алдохъанас балагьизе кколареб, кьабг1ун т1адеги ун, хапун босулеб куцалда.

        Кабинеталда  кьолеб дарсида кинабго рахъалъ эстетикияб гьумер ц1алдохъабазе рагьизе санаг1ат бук1уна: гьениб к1ола ц1алдохъабазе рух1ияб  асар гьабуледухъ, театр, кино, художниказ рахъарал суратал адабияталда цадахъ лъималазда рич1ч1улеллъун, гьез гьездаса лазат босулелъун лъугьинаризе.

    Гьединго кабинеталъ рес кьола сипатиял асаразул, суратазул телевизоралъул, компьютералъул кумекалдалъун раг1ул искусство г1елмияб кьуч1алда малъизе, гьелъул законал ц1алдохъабазе баянго рагьизе, жалго жидедаго ч1ун, ц1алдохъаби х1алт1изаризе, раг1ул балъголъиялда хадур гъезаризе. 

   Г1акъилго х1алт1изарулел гьеч1они, техникиял кумекалъул алатаз, пайдаялъул бак1алда зарар гьабизеги бегьула: рак1гъеялъул тадбиралде буссине бегьула дарс; к1очене бегьуларо – дарсида аслияб жо сипатияб раг1и кколеблъи.

      Камилго техникиял кумекалъулал алатаздасан пайда босизе муг1алимасда лъалеб бугони, адабияталъул кабинет лъугьана творческияб х1алтул лабораториялъул.

Гьедин бугеб мехалъ, кабинеталда цолъула раг1ул устарги, муг1алимги, малъулеб бугеб асаралъе суратал рахъарав художникги, артистги, ц1алдохъабиги.

Гьеб цолъиялъе муг1алимас бажарун нухмалъи бугони, х1асилалги лъик1ал ккола. 

           Машгьурал муг1алимзабаз ц1акъ ц1одорго дарсида х1алт1изарулел руго кумекалъулал алатал асаралъул тексталда т1ад х1алт1улелъул, гьелъул анализ камиллъизабулеб буго берзул ва г1инзул кумекалъулал алатаздаса пайда босиялъ.

            Г1адатлъун лъугьун буго машгьурал раг1ул устарзабазул юбилеязде, гьезул г1умраялъул ва хъвадарухъанлъиялъул х1акъалъулъ газетазда, журналазда адабият бокьулез, раг1уд устарзабаз, критиказ макъалаби рахъулеб. Цо- цояз гьезул адабияб х1аракаталъул    х1акъалъулъ т1убарал т1ахьалги хъвала. Гьезда ратула жакъа нилъгун гьеч1ул раг1ул устарзабул асаразул анализ гьабурал очеркал, макъалаби. Муг1алимаз гьезда хадуб халккола, рак1арула ва щивасе тараб папкаялда жанир лъола. Гьезул асаразда т1асан дарсал кьолелъул, г1ат1идго гьездаса пайдаги босула.

        Амма г1емерисел школазда адабияталъул кабинет г1уц1иялъул, хьезабиялъул, гьелдаса пайда босиялъул рахъалъан г1езег1ан г1унгут1аби ратула.

        Щиб-щибха жакъасеб адабияталъул г1адатаб кабинеталда бук1ине кколеб?

1. Адабияталда т1асан маг1арул г1алимзабаз хъварал г1елмиял х1алт1аби (т1ахьал), ай Х1ажи Х1амзатовасул, Чакар Юсуповалъул, Сиражудин Х1айбуллаевасул ва г1емерал цогидазулги г1елмиял асарал.

2. Ахириял соназда рахъарал, ц1алдохъабазда бич1ч1улеб куцалъ хъварал г1елмияб макъалаби газет-журналаздаса къот1ун лъурал папкаби.

3. Т1адег1анаб даражалда адабияталъул курс бачине, чара гъеч1ого, муг1алимасе х1ажатал методикаялъул т1ахьал, словарал, бак1алъул адабияталъул ц1ех-рех гьабурал х1алт1аби, жибго школалъул х1албиялъул бицунел докладал, ц1алдохъабазул  творческиял  х1алт1аби:  рефератал докладал,  инсценировкаби, эркенаб темаялда хъварал сочиненияби, гьезулго куч1дул, харбал.

4. Раг1ул устарзабул суратал, малъул программиял асаразда т1асан художниказ рахъарал суратал, авар адабияталъул карта, щибаб районалъул ва росдал раг1ул устарзабул, музакантазул, коч1охъабазул, художниказул бок1он.

5. Берзулгун г1инзул кумнкалъулал алатал / компьютер, телевизор, магнитофон, радиоприемник, мультимедиалияб проектор ва гь. ц. /

6. Адабияталъул кабинеталда аслияб бак1 ккола классалда малъулелги классгун къват1исеб ц1алиялъеги программаялда рихьизарурал асараз / т1ахьаз /. Цого т1ехь лъаб-лъабниги гьеч1ого г1оларо: хис-хисун ц1алдохъабаз ц1ализе бук1ине.

Жакъа авар адабияталъул кабинеталда рук1ине т1адаб буго, жалго учебникал, хрестоматиял малъич1ого, гьал хадур рехсарал асарал жанир ругел т1ахьал:        

«Авар халкъалъул маргьаби», «халкъиял куч1дул», маг1арулазул кицабазул, абиязул, бицанк1абазул т1ахьал, Ц1адаса Х1амзатил асаразул 5 – ябго том, Инхоса Г1алих1ажиясул « Асарал», Расул Х1амзатовасул «Маша», «Лек1и», «Вера Васильевна», «Алазан», « Херал маг1арулал», « Россиялъул солдатал» , « Къункъраби», «Эбелалъ дир киндахъ …» , «Маг1арулал» , 
« Дагъистаналъул рохьал», « Маг1арул къиса « / поэма /, « Маг1арусал Ват1ан»,  «Эбелалде кеч1», «Батирай» / поэма /. «Авар мац1»,  «Милъиршаби», «Дир Дагъистан» / т1елъ /, « Инсулгун гара-ч1вари», «Васигат», «Хъулбузул х1акъалъулъ», «Гьудулзаби ц1уне», « Кеч1али щайгурин, щибаб раг1иги…», « Хочбарги   ханзабиги « / поэма /, «Лъихъе рокьи бач1ана». «Руччабазул ч1инк1иллъи» / поэма /. « Улбул ц1уне» абурал асарал жанир ругел т1ахьал.

         Фазу Г1алиевалъул «Рии т1адбан буго дир т1алъиялда», «Муг1рузул закон», «Ват1аналъул мах1ал», «Дир рахьдал мац1»,
 «Эбелалда гьикъе», «18 абилеб их», «Кини» / хабар /, « Кьолбол мугьру «роман». Гьел асарал жанир ругел т1ахьал.

          Машидат Гъайирбеговалъул «Вехьасул намус» / пьеса /, 
« Эбелалъул рак1», «Эбелалъул кеч1», « Коч1олъ батана дир рух1 
«абурал куч1дул ругел т1ахьал.

Ражаб Дин – Мух1амаевасул «Хиянатчи» ва «Т1улакьераб борохь» абурал къисаби.

        Г1умарх1ажи Шахтаманоапсул «Халкъалъул ццин»/ поэма /, 
«Кьурулъ нух щвеч1еб бис» / къиса /, «Ихдалил чапар», Рач1а, гьудулзаби», «Г1андадерил х1оро» абурал асарал жанир ругел т1ахьал.

       Ч1анк1ал « Куч1дул « / т1ехь /,Мах1мудил «Асарал»  / т1ехь /. Этил Г1алил, Кьохъа Мух1амадил, Инхелоса Къурбанил т1ахьал.

       Муса Мух1амадовасул «Къо-мех лъик1, шагьар», «Гьит1инав гьокочи», «Инсул гьалбал», «Манарша», «Бакъдасел», «Къисас», « Бураналда гъорлъан» абурал къисаби ва романал.

Х1ажи Гъазимирзаевасул «Васасде», « Гьудуласде», « Лъалхъуге, дир барти», абурал куч1дул ругел т1ахьал.

Г1абасил Мах1амадил « Т1асарищарал асарал « / т1ехь /, Элдариласул т1ехь / «Росу берцин», « Жергъен гьартун ккана», « Сибир къот1идал»,  «Аваданай гьудул»/.

Мух1амад Г1абдух1алимовасул «Инсул мина», «Нилъералго рицине бегьуларо», «Госпиталалъул вас», « Цинги  т1анч1иги»  абурал асарал ругел т1ахьал.

Багъатарил «Дихъ ралагьун ч1а, муг1рул», « Чадил кесек», «Севералда бугеб дир милъиршо», Ц1адакьа бахчулеб  дир анил бурут1 «абурал асарал ругел т1ахьал.

      Мух1амад Гунашевасул» Ц1адулал соназул учитель « / поэма / .

Г1арип Расуловасул»  Кант1и , « Кьог1ал конфетал» , «Къункърабазул моц1» / т1елъ / , «Хазина» харбал ругеб т1елъ.

 Тажудин Таймасхановасул «Лъадал парчи», / поэма /, « К1илк1азе биун т1ураб гула «ва» Хъумуз «абурал харбал ругел т1елъал. Мух1амад Ах1мадовасул «Лирика» т1ехь.

      Шиг1риял ва хабариял асараздасан «Гьудуллъи» журналалъ гьарурал антологиял. «Т1ерхьунарел ц1ваби» – антология.

Алфавиталъул тарбиялда карточкаги гьабун, ай щибаб т1охьол бак1, номер, автор, бахъараб сонги бихьизабун, гьел т1ахьал ц1унизе бегьула шкафазда жанир, хант1ан квер бегьун босизе лъалеб тартибалда; цогидал т1ахьал рук41ина школалъул библиотекаялда. Школалъул курсалъгъорлъе рачарал раг1ул устарзабазул г1умруялъул ва адабияб х1аракаталъул х1акъалъулъ хъварал т1ахбал,  критикиял макъалал рахъарал газетазулги хасаб бак1он бук1ине т1адаб буго, гьелги  алфавиталъул тартибалда папкабазда жанир ц1унула; папкабазда т1адги критикиял макъалабазул ц1аралги, заманги гьезул номералги, авторалги рихьихьизабураб сиях1 бук1ине ккола, бокьараб ц1алдохъанасда хехго  батулеб тартибалда. Ц1алдохъабиги ругьунал рук1ине ккола, пайда босун хадуб, жидер бак1азда г ьел макъалабиги, т1ахьалги лъезе. Масала, цо пуланав раг1ул  устарасул  адабияб х1аракаталъул, яги г1умруялъул лъугьа – бахъиназул х1акъалъулъ доклад гьабизе т1адкъан бугони, гьесие х1ажатал баянал гьев авторасе тараб папкаялда жанир рук1ине ккола. Гьединго авразул ва Россиялъул хъвадарухъабаз нилъел раг1ул устарзабазул х1акъалъулъ хъварал т1ахьал 
(г1урус ва авар мац1алда) гьезул юбилеязда гьарурал к1алъаял, журналазда ва газетазда рахъарал макъалабиги, добго тартибалда, адабияталъул кабинетазда ц1унула. Гьездасаги пайда босула муг1алимасги ц1алдохъабазги. Масала, Расул Х1амзатовас нилъерго хъвадарухъабазе кьураб къимат, гьезул т1ахьазе гьес хъварал  цебераг1аби. Цогидал раг1ул устарзабаз Расулил х1акъалъулъ хъварал макъалабазул ва к1алъаязул хасал т1ахьал руго.  Гьединго нилъер аралги ч1аго ругелги раг1ул устарзабазул юбилеязде «Х1акъикъаталъ» ва «Гьудуллъи» журналалъ басмаялде рахъарал рак1алдещвеязул, жеги лъаларел рук1арал г1умруялъул баяназул к1удияб к1вар бук1уна. Гьединлъидал, газетаздасаги къот1ун, гьел  рак1арула  киналг1аги адабияталъул муг1алимзабаз, амма гьездаса пайда босиялъулъ, ц1алдохъабазухъе щвеялъулъ г1адлу – низам гьеч1о гьабсаг1ат школазда.

Цох1о муг1алимас гуребги, гьел газетазда ва журналазда рахъарал макъалабаздаса пайда босизе ругьун гьарула ц1алдохъабиги. Гьезул доклад бук1ине ккола гьел макъалабаздаса интересал баянал, хасго т1адег1анал классазул ц1алдохъабазул х1алт1абазулъ. Ц1акъгоквар бугел бак1ал, плакатазда хъван, цере разеги, яги мультимедияб проекторалдасан рихьизаризе бегьула. Гьел плакатал х1адурула ц1алдохъанас ва, жиндирго к1алъаялде гъорлъе рачун, рихьизеги гьарула.  Муг1алимасги г1амаб лекциялда газет – журналалъул  макъалабаздаса г1ат1идго пайда босула. Гьездаса пайда босизе ц1алдохъабиги ругьун гьарула. Гьеб рахъ муг1алимасул х1алт1улъ  х1урмат т1ок1аблъун рик1к1уна. Гьел газетазда, журналазда рахъарал материалазеги къвариг1уна бищунго мух1канаб тартиб. Гьит1инаб бук1а, к1удияб бук1а макъала мух1канаб х1асилалде босула. Щибаб макъалаялда жидерго иргадулаб номерги лъола, ва адфавиталъул тартибалда картотекаги ц1езабула:

1. Авторасул фамилия ва ц1ар.

2. Газетазул, журналалъул номер, къват1ибе биччараб къо – моц1, гьумер.

3. Макъалаялъул ц1ар.

4. Къокъаб х1асил (сундул х1акъалъулъ бицунеб бугебали).

Гьеб бук1ина катологалъул карточка. Жибго макъалаги бук1ина  жиндир карточкаялъул номералда гъоркь щивав хъвадарухъанасе  х1исаб гьабураб пакаялда жаниб. Картотекаги бук1ина хъвадарухъабазе тарал папкабазда аск1об.  Масала, Г1умарх1ажи Шахтамановасул г1умруялда ва абадияд х1аракаталда т1асан доклад гьабизе т1адкъарав ц1алдохъанас «Ш» х1арпалда х1арпалда шаг1ирасе тараб папка балагьила, аск1обго гьесул х1акъалъулъ хъварал макъалабазе ц1ураб картотекаги батила. Х1ажатаб макъала ц1алдохъанас папкаялда жаниб хехго батула.  Номералде балагьун, гьеб  хехго балагьула. Пайда босун хадуб, бук1ахъе жиндирго бак1алда лъезеги к1очонаро. К1очаниги, картотека бигъуна. Ц1алдохъанасги гьеб макъалаялдаса жидиего х1ажатал пикраби росила, цинги жиндирго бак1алда лъела.  Цитатал абуни, х1арп хисич1ого, малъаз жанибеги бачун, хъвала.

Гьедин гьабич1они, хъвадарухъанасул папкаялдаса ц1алдохъабазе, живго муг1алимасе пайда бук1унаро: г1емераб мех бала х1ажатаб макъала балагьулаго. Гьанже бугеб г1адин, живго муг1алимас бак1а-бахарун, ц1алдохъабазухъе докладазе х1ажатаб материал кьеялъ, гьел мах1рум гьарула г1елмиял баянал ралагьизе ругьунлъиялдаса. Муг1алимасул ц1акъго сурараб, ничаб жо ккола олимпиадаялде, яги «Бук1инеселде гали» абураб г1елмияб конференциялде ц1ализе ц1алдохъанасухъе, жинцаго хъван, доклад кьей г1адаб иш. Муг1алимасул х1алт1ул аслияб рахълъун бук1ине ккола, жалго жидедаго ч1ун, х1ажатаб материал бак1аризе ва гьелда т1асан жидерго пикру гьабизе ц1алдохъаби ругьунлъи. Гьелъие г1оло гурищ адабияталъул кабинет г1уц1улей? Гьенир х1алт1изе ц1алдохъаби ругьун гьарулел? Гьединго авар адабияталъул теориялда хурхарал г1емиял т1ахьазулги цо хасаб бок1он бук1ине ккола.  Аслияб къаг1идаялъ гьенир лъезе ккола, г1урус мац1алда ругониги, Дагъистаналъул, хасго авар адабияталъул цех-рех гьабурал г1алимзабазул т1ахьал: Х1амзатил Х1ажиясул, Сиражудин Х1айбуллаевасул, Чакар Юсуповалъул, Мух1амадрасул Усаховасул ва цогидазулги т1ахьал. Авар адабият бижиялъул, цебет1еялъул, аваразул машгьурал раг1ул устарзабазул х1акъалъулъ цогидал миллатазул г1алимзабаз хъварал т1ахьалги рук1ине мустах1икъаб буго. Библиотекалъул тартибалда каталогалдасан бигьаго ратулеб куцалъ, шкафазда жанир, яги стелажазда лъун, ц1унизе ккола. Гьединаб хазина гьабсаг1ат маг1арул районазул школазде данде гьабун гьеч1о. Цо – цо ц1алдохъанас цо-цо  т1ехь бачананиги, чанго соналда саламатаб библиотека лъугьуна кабинеталда. А.В.Сухомлинскияс абухъе, «Т1ахьалги муг1алимги вугони, гьеб жо школа ккола» - ян. Гьанже къиматал «Рак1алдещвеял» рахъулел руго нилъер «Х1акъикъат» газеталъ ахиралде арал раг1ул устарзабазул х1акъалъулъ. Рак1алде щвеял гурелги, машгьурал раг1ул устарзабазул х1акъалъулъ къисабиги романалги хъвалел руго. Масала; Мах1мудилги Ч1анк1алги х1акъалъулъ « Кьурулъ нух гьеч1еб бис» абураб къиса хъван Г1умарх1ажи Шахтомановас. Г1умарх1ажил х1акъалъулъ Г1абдулва Дагановас хъвараб «Шаг1ир Шахтаманов» абураб къиса бахъана «Х1акъикъаталда».  Гьединал т1ахьалги ц1алун, 8-11 абилеб классазул ц1алдохъабаз классалда г1елмиял докладал хъвалел руго. Гьединаб х1урматияб х1алт1уде муг1алимас к1вар кьуни, зах1мат г1адада холаро. Х1акъикъиял г1адамазул х1акъалъулъ художествияб асар хъвала документалиял материалазул ва х1акъикъиял лъугь-бахъиназул кьуч1алда. Киг1анги интерес бук1инарищ ц1алдохъабазе жегиги  балъголъилъун рук1арал, раг1ул устарасул г1умруялда карал  лъугь-бахъинал, х1ужаби авторас рагьун ратиялъул, х1акъикъиял х1ужжаби рихьизарун ругеб куцалъул, ай гьеб х1ужаялда т1ад авторас рет1араб рат1лил х1акъалъулъ интересаб бах1с г1уц1ула.

1. Раг1ул устарасул г1умруялдаса кинал ц1иял х1ужаби, лъугь-бахъинал нужеда лъарал?

2. Гьаб къисаялда шаг1ирасул кинал г1амалал-хасиятал рагьун ругел?

3. Хъвадарухъанасул г1умруялда кковухъе, кинал лъугь-бахъинал авторас рихьизарун ругел, кинал х1ужаби хисасверизарун, яги лъугьараб бак1 хисизабун кьун ругел?

4. Хъвадарухъанасул асаразулъ герояллъун щал-щал рихьизарун ругел гьесул г1агарлъиялда, гьудулзабазда, лъалел-хъвалезда гьоркьоса?

5. Ц1арал хисизарун кьурал щал-щал колел?

6. Лъугьа-базхъиналда гъорлъ жидерго авторасул г1ахьаллъи кин бихьизабун бугеб?

7. Ц1арги хисун, аслияв геройлъун живго раг1ул устар вихьизавураб асар бугищ гьесул?

Гьединал суалазда сверухъ бах1с г1уц1изе бегьула, хъвадарухъанасул х1акъалъулъ хъвараб т1ехь ц1алун хадуб. Раг1ул устарасул г1умруялда карал, жеги лъалел рук1инч1ел лъугьа-бахъинал, ц1ех-рехъалъул х1асилалда, т1атине гьари ва гьел докладалда гъорлъе рачин ккола ц1алдохъанасул г1елмияб байбихьилъун.

Жалго жидедаго ч1ун, лъай босизе лъимал ругьун гьариялъул пайдаялъул бицине ккеларо: гьеб бугелъул муг1алимасул аслияб борч. К1удияб к1вар буго, ц1алдохъабазе т1адкъай кьолелъул, жинда т1асан доклад хъвазе кколеб асаралъул ва гьелъул авторасул х1акъалъулъ хъварал макъалаби ругеб бак1 бихьизабиялъул. Муг1алимасул нухмалъиялда гъорлъ, жалго лъималаз мух1канаб каталог г1уц1ани, гьезда х1ажатаб материал бугеб бак1 бихьизабизе кколаро. Гьениб к1вар кьезе ккараб бак1алъул бицани, гьеб ккола докладал, ц1ех-рехалъул иш ц1алдохъабазда т1адкъалеб бугони, т1ехьалда ругел гурелги, т1адеги баянал ралагьизе, кабинеталда бугеб картотексталдаса пайда босизе кколеблъи мух1канго бич1ч1изаби. Цинги жидерго ц1ех-рехалъул х1асилал клссалда гьалмагъзабазе бицине т1адаб бук1ин.

Г1адатаб кумекалъулаб берзул алатлъун лъугьун руго художниказ рахъарал раг1ул устарзабазул, гьезул гьудул-гьалмагъзабазул, гьединго гьезул асаразул героязул суратал. Гьел х1ажалъула раг1ул устарзабазул г1умруялъул, аск1осел г1адамазул, хасго асаралъе кьоч1ое росарал х1акъикъиял г1адамазул бицунеб мехалъ. Дарсида росарал суратал ц1алдохъабазда рихьизарун теч1ого, гьел «ц1ализе» ккола, ай художествияб асар х1исабалда, суратчияс кина – кинал рахъал загьир гьарун ругелали (сабру, г1одове вмччай, г1арч1ихин, х1инкъи, х1айранлъи, г1акъиллъи, г1антлъи, къамарт1лъи, хашлъи ва гь. ц.) загьир гьаризе кинал кьераздаса, кинал хассаздаса (деталазлдаса) пайда босун бугебали баян гьабизе ккола. Г1емераб жо бицуна героясул сверухълъиялъги (т1аг1ел, алат, рукъ – бак1, рет1ел – кун, гьудул гьалмагълъи). Гьединлъидал, мокърукьцун, кабинетазул къеда рарал суратаз ц1алдохъабазе щибго асар гьабуларо. Ц1алдохъабаз гьел тола кабинет берцинлъизе, гьеб бат1абахъизе лъазе рарал жал ругилан, жалго муг1алимзабиги гьелда разилъун ч1ола. Цониги муг1алимас, къедасаги бахъун, раг1ул устарасул сурат «ц1алуларо».  Бугони бук1ине бегьула доскаялда т1адехун бараб цо-к1иго ц1акъго машгьурав классикалъул сурат. 

  Пайдаяблъун буго кабинеталда к1удиял жилдазда жанир хъвадарухъабазул хасаб картотека г1уц1и. жилдазда т1ад тартибалда иргадулаб номералда рук1ина сураталги гьезул авторазул ц1арал, жанир гьебго низамалда сураталги лъела. Жилдазулги жидерго номерал рук1ина, х1ажатаб сурат, квер бегьун, босулеб къаг1идаялда. Расул Х1амзатов гьавуралдаса 85 сон т1убаялде гьесул ц1аралда бугеб библиотекаялда
 ( Мах1ачхъала) к1удияб выставка г1уц1ун бук1ана к1удияв шаг1ирасул г1умру, г1агарлъи, аск1осел чаг1и, дунялалдаго машгьурал жамг1иял  х1аракатчаг1азулгун рук1арал дандч1ваял рихьизарурал суратазул. Берзул копия бахъун, альбом гьабуни, киг1ан къимат материалха муг1алимасда кодоб бук1инеб?!

Муг1алимзабаз гьединал суратал рак1арулел руго газетаздаса, журналаздаса, амма, гьел папкабазда жанир сок1к1ин гурони, цо ккураб г1адлу- низамалде рачун гьеч1о.

Раг1ул устарасул г1умруялъул, жамг1ияб ва адабияталъул х1аракаталъул х1акъалъулъ бицунелъул, гьел суратазул кумекалдалъун х1акъикъат гвангъун цебеч1езабизе рес кьола. Амма живго муг1алим вук1ине т1адаб буго гьединал берзул кумекалъулал алатал « ц1ализе» лъалев ва гьезул тарих лъалевлъун. 2008 соналда бахъараб к1удияб « Х1акъикъаталда буго    Ц1адаса Х1амзатил эбелалъул эмен Алихчил сурат. Гьесул ц1ар лъурав вук1ана Х1амзатил к1иабилев вас Ахилчи. Гьединал къанаг1атал суратазулги гьезул тарихалъулги х1акъикъат лъалеб бугони, Ц1адаса Х1амзатил г1умруялъул х1акъалъулъ г1ат1идго бицине рес  щвеларищха? Ц1алдохъабазеги к1удияб интерес бук1инарищ?

 Художниказ рахъарал хъвадарухъабазул суратазда пайда босула гьезул г1умруялъул ва адабияб х1аракаталъул бицунел дарсазда.     Кин, кида пайда босилеб малъулеб асаразда т1асан рахъарал гьезул героязул ва гьенир колел лъугьа-бахъиназул суратаздаса:

1.цо-цо суратаз рес кьола, асар малъизе байбихьулаго, гьоркьобак1 рекъезабизе, лъун ай лъугьа-бахъин кколеб бак1, заман, ах1вал-х1ал бихьизабизе. Гьез мух1кан гьабула муг1алимасул лекция.

2. Цогидаз кумек гьабула, асаралъул анализ гьабун хадуб, авторас раг1абаздалъун, художниказ релъабаздалъун рахъарал суратал, г1уц1арал образал данде кколищали, текст ц1алулаго, ц1алдохъабазда цебеч1араб образалъул релълъен-хъвай бугищали баян гьабизе.

3. Ахирал (г1амлъиялъул) дарсазда суратаз рес кьола (диафильмаялъ г1адин, лъугьа-бахъиназул тартиб ч1езабизе, героязул г1акълуялъулъ, г1амал-хасияталъулъ карал хиса-басиял рич1ч1изе ва гьезие г1елмияб баян кьезе.

4.Суратал ц1акъго х1ажатал рук1уна адабияб асаралъул баян кьовул ц1алигьабулеб бугони. Авар адабияталъул хрестоматиязда лъурал асаразде рахъарал суратал рук1унарелъул, г1емерисел муг1алимзабаз лъугьа-бахъиназда т1асан диафильм г1уц1изе т1адкъала ц1алдохъабазда.

5.Гьанже творческиял муг1алимаз, рокъобе х1алт1и х1исабалда, ц1алдохъабазе т1адкъай кьола ц1алареб, малъараб асаралда т1асан суратал рахъизе.Масала, 5 абилеб классалда малъулеб Г1абдумажид Хачаловасул «Шахмалаз» абураб маргьаязул героязе- Таргъуялъул Шамхаласе, гьумекдерил ханасеги, хундерил Нуцаласеги рессарал халичабазе суратал рахъизе. Ц1алдохъабаз гьеб т1адкъай гъираялда т1убала. Лъималаз рач1уна лъабго халичаялъул лъабго т1анч1ида рахъарал суратал. Цоялда- х1улх1улараб х1елекоги гьелда цере рарал дагьалго мугьалги; цогиялда-саргъас г1ан к1удияб пахьул капекги бакьулъ бугеб, анц1го маххул рахсица бухьараб, анц1го к1улал рараб, анц1го хъаравулас ц1унараб халичаги, гьелъие, наку ч1ван, как балев Шамхалги. Лъабабилеб халича- лъедераб хъах1аб гьин. Дарсида лъималазул махщалиде къимат кьола. Г1исинал художниказ бицуна щибаб халичаялъ щиб бихьизабизе Шахламазие бокьун бук1арабали. Лъик1 ккарал т1асарищула ва х1асилалъул дарсида рихьизарула. Цинги кабинеталда ц1унула, берзул кумекалъул алат х1исабалда-викториназда пайда босизе, араб материал такрар гьабулеб г1амлъиялъул дарсида х1алт1изаризе. Цинги т1асияб соналъ ц1иял ц1алдохъабазда гьеб маргьа малъулелъул, цере росизе. Суратаздалъун г1уц1арал диафильмабазда цадахъ гьелги кабинеталъул бечелъилъун лъугьуна. Гьел суратал ва диофильмаби ц1унула школазда малъулел асаразе тарал жилдазда жанир.

Магнитафоналдаса пайда боси.

1. Дарсил планалда мух1канго бихьизабула щиб лах1заталда, чан минуталъ магнитафоналъухъ лъимал г1енеккизе ругелали, муг1алимасул кинаб баяналдаса хадуб гьеб биччазе бугебали.

2.Цебеккунго халгьабила гьелда хъвараб жо камилаб бугищали, жибго магнитафон разияб х1алалда х1алт1улеб бугищали. Берцинго х1алт1улеб гьеч1они, гьелъ дарс хвезабиялъул х1инкъи бук1ана.

3.Макъратисалъул чалуялда хъван бук1ине ккола малъулеб темаялда хурхен бугеб раг1ул устарасул гьаракь, машгьурал артистаз ц1алулеб, ах1улеб, х1алеб асаралъул мисалияб кесек.

4. Артистаз махражалда ц1алулеб программияб асаралъухъ г1енекки, т1охьода т1адеги ралагьун, жанисаго гьесда т1адрекъезабун ц1али.

5. Лъималазул ц1али чалуялда хъван, гьелъухъ г1енеккизе ва къимат кьезе жалго т1ами.

Муг1алимас жиндирго ц1али, т1убанго жиндирго дарсил ин чалуялда хъван, цинги кин ккун бугищали жиндихъго г1енекки.

